
Na osnovu člana 45. i 47. stav 1. Poslovnika o radu Općinskog vijeća Lukavac (“Službeni glasnik 
općine Lukavac”, broj: 5/06, 2/09 i 5/09), a u vezi sa članom 27. Statutarne Odluke o organizaciji  
Grada Lukavac u skladu sa Zakonom o Gradu Lukavac (“Službeni glasnik Grada Lukavac”, 
broj:1/22), Predsjedavajući Gradskog vijeća upućuje                                                                             

 
 

P  O  Z  I  V 
 

za 18. redovnu sjednicu Gradskog vijeća Lukavac, koja će se održati dana 27.07.2023.godine  
 sa početkom  u 09,00 sati u sali Policijske uprave Lukavac i za istu predlaže slijedeći 

 
 

DNEVNI RED 
 

1. Razmatranje i usvajanje Izvoda iz zapisnika sa 17. redovne sjednice održane dana 
12.07.2023.godine 

2. Razmatranje prijedloga i donošenje Odluke o priznanjima i nagradi Grada Lukavac  
3. Razmatranje prijedloga Pravilnika o izmjenama i dopunama Pravilnika o uslovima, kriterijima i 

postupku ostvarivanja prava na novčanu podršku u primarnoj poljoprivrednoj proizvodnji na području 
Grada Lukavac 

4. Razmatranje Nacrta Odluke o bezbjednosti i organizaciji saobraćaja na putevima Grada Lukavac 
5. Razmatranje i usvajanje Plana i Programa rada i razvoja JU „Radio televizija Lukavac“ 
6. Kadrovska pitanja 
7. Vijećnička pitanja i inicijative 

 
 
 
 
 
 
 
 

      PREDSJEDAVAJUĆI                                                                                                                                                     
      GRADSKOG VIJEĆA                                                           
 

  Suad Salibašić, dipl.ecc s.r. 

IZVOD IZ ZAPISNIKA 
Sa 17. redovne sjednice Gradskog vijeća Lukavac održane dana 12.07.2023. godine sa 

početkom u 9 sati u sali Policijske uprave Lukavac. 
 
Sjednici je prisustvovalo 25 vijećnika. Odsutni su bili vijećnici Dževad Mujkić, Kenan 
Omerdić, Hasan Ibraković, Kristina Đaković, Emina Karahasanović i Nedžad Nuhić. Pored 
vijećnika sjednici su prisustvovali, pravobraniteljica Grada Jasminka Smajlović, pomoćnici 
gradonačelnika: za komunalne i inspekcijske poslove Mirela Bubić, za finansije Zuhdija 
Hrvatović, pomoćnik službe za društvene djelatnosti i upravu, Sadija Osmanović, za 
urbanizaciju, geodetske i imovinsko pravne poslove Emir Kasumović te predstavnici Radio-
televizije-Lukavac i televizije TK. 
 
Predsjedavajući Gradskog vijeća Lukavac, Suad Salibašić ( u daljem tekstu Predsjedavajući 
vijeća), otvorio je 17. redovnu sjednicu Gradskog vijeća te obavijestio vijećnike da jeKolegij 
Gradskog vijeća povukao sa dnevnog reda tačku jedanaest „Razmatranje zahtjeva i davanje 
saglasnosti za organizaciju 161. Vašera/sajma u Puračiću“. 
 
Predsjedavajući vijeća je obavijestio vijećnike  
- da je u skladu sa članom 51. Poslovnika o radu vijeća od strane ovlaštenog predlagača- 
Gradonačelnika za naknadno uvrštavanje u dnevni red 17. sjednice dostavljen Prijedlog 
Odluke o izmjenama Odluke o dodjeli stipendija učenicima i studentima sa prebivalištem na 
području grada Lukavac za 2023. godinu i Prijedlog Odluke o prodaji neizgrađenog 
građevinskog zemljišta u vlasništvu Grada Lukavac putem neposredne pogodbe katastarske 

čestice označene kao k.č. br.2303/17 ko Lukavac“, 
- da je u skladu sa članom 121. Poslovnika o radu vijeća od strane ovlaštenog predlagača -
Gradonačelnika dostavljen zahtjev za naknadno hitno uvrštavanje u dnevni red 17. sjednice 
Gradskog vijeća Prijedloga Zaključka o davanju saglasnosti NK „Svatovac" Poljice za 
izvođenje radova na rekonstrukciji drenažnih kanala i postavljanje stolica na zapadnoj tribini 
na stadionu Krušici u Poljicu.  
U raspravi o prijedlogu dnevnog reda i prijedlozima za dopunu istog učestvovali su vijećnici: 
Mirsad Mujić koji je predložio da se 2. tačka „Nacrt zakona o izmjenama i dopunama Zakona 
o policijskim službenicima Tuzlanskog kantona, skine sa predloženog dnevnog reda iz 
razloga što je protekao rok za javnu raspravu. 
Vijećnik Amir Hodžić je vezano za uvrštavanje po hitnom postupku predložene tačke 
konstatovao da nisu opravdani razlozi hitnosti. Takođe je tražio od Predsjedavajućeg vijeća 
da se povede računa o vremenu koji ostaje vijećnicima za dostavljanje amandmana i 
primjedbi na prijedloge materijala čije se uvrštavanje u dnevni red sjednice predlaže 
naknadno te da vijećnicima treba u tom slučaju omogućit da primjedbe i predlaganje novih 
tačaka vrše putem maila i neradnim danima. Predložio je da se tačka 8. „Razmatranje 
Rješenja o utvrđivanju javnog interesa za izgradnju nadzemnih garaža i većeg broja parking 
mjesta za goste i korisnike „Vile Solvay“ u Gradu Lukavcu“, skine sa dnevnog reda. 
 
Predsjedavajući vijeća je konstatovao da vijećnici mogu u slučaju uvrštavanja u dnevni red 
materijala po hitnom postupku, primjedbe ili amandmane dostaviti putem maila i u neradne 
dane.Vezano za prijedlog vijećnika Mirsada Mujića je pojasnio da nema smetnje da se nacrt 
zakona razmatra bez obzira na protek roka za javnu raspravu, budući da Skupština TK nije 
zasijedala i razmatrala navedeni zakon u prijedlogu. 

Vijećnik Mehme Suljić je konstatovao da je mali broj sjednice na kojima nije bilo prijedloga za 
naknadno i hitno uvrštavanje u dnevni red materijala, što govori o neozbilnjosti onih koji 
izrađuju i predlažu takve materijale, predložoio da se sa dnevnog reda skine tačka 8. 
„Razmatranje Rješenja o utvrđivanju javnog interesa za izgradnju nadzemnih garaža i većeg 
broja parking mjesta za goste i korisnike „Vile Solvay“ u Gradu Lukavcu, zato što smatra da 
je tačka nepripremljena što ukazuje na degradaciju i nepoznavanje materije koja se tiče 
nacionalnih spomenika. Da bi se izveli građevinski radovi na objektu koji ima status 
nacionalnog spomenika vlasnik mora pribaviti mišljenje Komisije za zaštitu nacionalnih 
spomenika. 
 
 Po zaključenoj raspravi Predsjedavajući vijeća je dao na izjašnjavanje prijedloge za dopunu 
dnevnog reda kako slijedi: 
- Prijedlog da se sa dnevnog reda skine 8. tačka „Razmatranje Rješenja o utvrđivanju javnog 
interesa za izgradnju nadzemnih garaža i većeg broja parking mjesta za goste i korisnike 
„Vile Solvay“ u Gradu Lukavcu, sa 12 glasova ZA, bez glasova PROTIV i 11 glasova 
SUZDRŽAN, nije dobio potrebnu većinu, 
- Prijedlog  da se kao 5. tačka dnevnog reda uvrsti „ Razmatranje Prijedloga i donošenje  
Odluke o izmjenama Odluke o dodjeli stipendija učenicima i studentima  sa prebivalištem na 
području grada Lukavac za 2023. godinu“, Gradsko vijeće je sa 4 glasa ZA, bez glasova 
PROTIV  i 20 glasova SUZDRŽAN,  usvojilo, 
- Prijedlog da se kao 7. tačka dnevnog reda uvrsti „Razmatranje Prijedlog i donošenje 
Odluke o prodaji neizgrađenog građevinskog zemljišta u vlasništvu Grada Lukavac putem 
neposredne pogodbe katastarske čestice označene kao k.č. br.2303/17 ko Lukavac“, sa 13 
glasova ZA bez glasova PROTIV i 11 glasova SUZDRŽAN, Gradsko vijeće je usvojilo,  
- Prijedlog da se kao 11. tačka dnevnog reda uvrsti prijedloga Zaključka o davanju 
saglasnosti NK „Svatovac" Poljice za izvođenje radova na rekonstrukciji drenažnih kanala i 
postavljanje stolica na zapadnoj tribini na stadionu Krušici u Poljicu, sa 21 glasom ZA, bez 
glasova PROTIV i 3 glasa SUZDRŽAN, Gradsko vijeće je usvojilo. 
 
 Nakon izjašnjavanja o prijedlozima za dopunu dnevnog reda, Gradsko vijeće je za 17. 
redovnu sjednicu jednoglasno usvojilo slijedeći 

 
DNEVNI RED 

1. Razmatranje i usvajanje Izvoda iz zapisnika sa 16. redovne sjednice održane dana 
16.06.2023.godine, 2. vanredne sjednice održane dana 19.04.2023.godine i 1. 
tematske sjednice održane dana 23.06.2023.godine 

2. Razmatranje Nacrta Zakona o izmjenama i dopunama Zakona o policijskim 
službenicima Tuzlanskog kantona 

3. Razmatranje i usvajanje Izmjena i dopuna Budžeta Grada Lukavac za 2023.godinu 
4. Razmatranje i usvajanje Odluke o privremenoj dodjeli komunalne djelatnosti obavljanja 

javnog prevoza putnika na području Grada Lukavac 
5. Razmatranje Prijedloga i donošenje  Odluke o izmjenama Odluke o dodjeli stipendija 

učenicima i studentima  sa prebivalištem na području grada Lukavac za 2023. godinu  
6. Razmatranje i usvajanje Odluke o dopuni Odluke o raspisivanju javnog konkursa za 

prodaju neizgrađenog građevinskog zemljišta u vlasništvu Grada Lukavac putem 
javnog nadmetanja – licitacije 

7. Razmatranje Prijedlog i donošenje Odluke  o prodaji neizgrađenog građevinskog 
zemljišta u vlasništvu Grada Lukavac putem neposredne pogodbe katastarske čestice 
označene kao k.č. br.2303/17 ko Lukavac“ 

8. Razmatranje i davanje saglasnosti na Pravilnik o izmjenama Pravilnika o unutrašnjoj 
organizaciji Jedinstvenog gradskog organa uprave Grada Lukavac 

9. Razmatranje Informacije o higijenskoj ispravnosti vode za piće i njihova zaštita na 
području Grada Lukavac za 2022.godinu 

10. Razmatranje Rješenja o utvrđivanju javnog interesa za izgradnju nadzemnih garaža i 
većeg broja parking mjesta za goste i korisnike „Vile Solvay“ u Gradu Lukavcu  

11. Razmatranje Prijedloga Zaključka o davanju  saglasnost NK „Svatovac" Poljice za 
izvođenje radova na rekonstrukciji drenažnih kanala i postavljanje stolica na zapadnoj 
tribini na stadionu Krušici u Poljicu 

12. Vijećnička pitanja i inicijative 
 

PRVA TAČKA DNEVNOG REDA 
Razmatranje i usvajanje Izvoda iz zapisnika sa 16. redovne sjednice održane dana 
16.06.2023.godine, 2. vanredne sjednice održane dana 19.04.2023.godine i 1. tematske 
sjednice održane dana 23.06.2023.godine 
 
Primjedbi na Izvode iz zapisnika nije bilo te se pristupilo izjašnjavanju.  
 
Predsjedavajući vijeća je dao na izjašnjavanje Izvod iz zapisnika sa 16. redovne sjednice, te 
je Gradsko vijeće jednoglasno usvojilo slijedeći  
 

ZAKLJUČAK 
Gradsko vijeće usvaja Izvod iz zapisnika sa 16. redovne sjednice održane dana 
16.06.2023.godine,bez primjedbi. 
 
Predsjedavajući vijeća je dao na izjašnjavanje Izvod iz zapisnika sa 2. vanredne sjednice, te 
je Gradsko vijeće jednoglasno usvojilo slijedeći  
 

ZAKLJUČAK 
Gradsko vijeće usvaja Izvod iz zapisnika sa 2. vanredne sjednice održane dana 
19.04.2023.godine,bez primjedbi. 
 
Predsjedavajući vijeća je dao na izjašnjavanje Izvod iz zapisnika sa 1. tematske sjednice, te 
je Gradsko vijeće jednoglasno usvojilo slijedeći  
 

ZAKLJUČAK 
Gradsko vijeće usvaja Izvod iz zapisnika sa 1. tematske sjednice održane dana 
23.06.2023.godine ,bez primjedbi. 
 
DRUGA TAČKA DNEVNOG REDA 
Razmatranje Nacrta Zakona o izmjenama i dopunama Zakona o policijskim službenicima 
Tuzlanskog kantona 

 
Rasprave po materijalu nije bilo te je Gradsko vijeće sa 22 glasa ZA,  bez glasova PROTIV  i 
1 glasom SUZDRŽAN, usvojilo slijedeći  
 

ZAKLJUČAK 
Gradsko vijeće Lukavac podržava Nacrt Zakona o izmjenama i dopunama Zakona o 
policijskim službenicima Tuzlanskog kantona. 
 

 
TREĆA TAČKA DNEVNOG REDA 
Razmatranje i usvajanje Izmjena i dopuna Budžeta Grada Lukavac za 2023.godinu 
 

Uvodne napomene po materijalu je dao Zuhdija Hrvatović, pomoćnik gradonačelnika za 
budžet i finansije. 
U raspravi po tački dnevnog reda su učestvovali: 
Predsjednik kluba vijećnika PDA Jasmin Hodžić, koji je konstatovao da je stavka koja se 
rebalansira u budžet uključena kao amandman kluba PDA s tim da klub nije bio u prilici da 
izdejstvuje veći iznos sredstava te se ovom prilikom zahvalio pomoćnici gradonačelnika, 
Sadiji Osmanovi, što je iznašla veći iznos sredstava za pomoć građanima sa malignim 

oboljenjim, zatražio da nadležna služba informiše građane o mogućnosti podnošenja 
zahtjeva za ostvarivanje pomoći za liječenje od malignih oboljenja, broju podnesenih 
zahtjeva i druge informacije bitne za realizaciju ove stavke. 
Vijećnik Amir Hodžić je konstatovao da pozdravlja povećanje sredstava za pomoć oboljelim 
od malignih oboljenja, konstatovvao da predložena izmjena budžeta nije tehničko pitanje 
kako je pojasnio pomoćnik načelnika već suštinsko pitanje, iznio primjedbu zbog ne 
preduzimanja mjera prema zagađivačima i otklanjanja uzroka zagađenja kao napr. ogromne 
gomile naslaganog uglja na ulazu u grad. 
 Vijećnik Mirza Dugonjić je takođe kazao da predložena izmjena budžeta nije tehničko 
pitanje, postavio pitanje da li bi se vršila izmjena budžeta vezano za predmetnu stavku da 
nije raspisan poziv i vidjelo koliki je broj podnesenih zahtjeva, iznio primjedbu na izdvajanje 
sredstava iz budžet kao subvencije javnim preduzećima za unapređenje komunalne 
djelatnosto umjesto da se ta sredstava ulažu za građane oboljele od malignih oboljenja, 
povećanje stavke za potpomognutu oplodnju što je bio njegov prijedlog kod usvajanja 
budžeta. 
Vijećnik Hajrudin Hodžić je takođe konstatovao da ne postoje potpuni podaci o socijalno 
ugroženim kategorijama stanovništa, oboljelim od malignih i drugih oboljenja, konstatovao da 
ima dovoljno sredstava samo bi trebalo ista drugačije rasporedit i na taj način osigurati što 
više sredstava za pomenute svrhe. 
 
Po zaključenoj raspravi, Predsjedavajući vijeća je dao na izjašnjavanje prijedlog Izmjena i 
dopuna budžeta, te je Gradsko vijeće jednoglasno usvojilo slijedeći  
 

ZAKLJUČAK 
Gradsko vijeće Lukavac donosi Izmjene i dopune Budžeta Grada Lukavac za 2023.godinu. 
 
ČETVRTA TAČKA DNEVNOG REDA 
Razmatranje i usvajanje Odluke o privremenoj dodjeli komunalne djelatnosti obavljanja 
prevoza putnika na području Grada Lukavac 
 

 Uvodne napomene po materijalu je dala pomoćnica gradonačelnika za komunalne i 
inspekcijske poslove, Mirela Bubić.  

 

    U raspravi po tački dnevnog reda su učestvovali vijećnici Admir Mosorović, Mirza Mujagić i  

Amir Hodžić, koji su u okviru svojih diskusja iznijeli primjedbu na rad JP „Putevi i 

komunikacije“ d.o.o Lukavac, budući da se u kontinuitetu pokazuju da ne mogu obavljati 

povjerene im poslove, da pitanje javnog prevoza nije adekvatno riješeno, tačno je da se 

subvencinira javni prevoz i kupovina mjesečnih karata što nije dovoljno odnosno ta davanja 

iz budžeta ne čini tu problematiku riješenom na adekvatan način te je konstatovano da će  

samo zbog interesa građana podržati predloženo kratkoročno rješenje .   

 

 Po zaključenoj raspravi Gradsko vijeće je JEDNOGLASNO usvojilo prijedlog i donijelo 
Odluke o privremenoj dodjeli komunalne djelatnosti obavljanja prevoza putnika na području 
Grada Lukavac 
 
PETA TAČKA DNEVNOG REDA 
Prijedlog Odluke o izmjenama Odluke o dodjeli stipendija učenicima i studentima  sa 
prebivalištem na području grada Lukavac za 2023. godinu  
 
Uvodnih napomena po materijalu nije bil niti je vođena rasprava te je Gradsko vijeće 
JEDNOGLASNO usvojilo prijedlog i donijelo Odluku o izmjenama Odluke o dodjeli stipendija 
učenicima i studentima  sa prebivalištem na području grada Lukavac za 2023. godinu . 

ŠESTA TAČKA DNEVNOG REDA 
Razmatranje i usvajanje Odluke o dopuni Odluke o raspisivanju javnog konkursa za prodaju 
neizgrađenog građevinskog zemljišta u vlasništvu Grada Lukavac putem javnog nadmetanja 
– licitacije 
 
Uvodnih napomena po materijalu nije bil niti je vođena rasprava te je Gradsko vijeće 
JEDNOGLASNO usvojilo prijedlog i donijelo Odluku o dopuni Odluke o raspisivanju javnog 
konkursa za prodaju neizgrađenog građevinskog zemljišta u vlasništvu Grada Lukavac 
putem javnog nadmetanja – licitacije. 
 
SEDMA TAČKA DNEVNOG REDA 
Razmatranje Prijedlog i donošenje Odluke o prodaji neizgrađenog građevinskog zemljišta u 
vlasništvu Grada Lukavac pšutem neposredne pogodbe katastarske čestice označene kao 
k.č. br.2303/17 ko Lukavac 
 
Uvodne napomene po materijalu je dao pomoćnik Gradonačelnika za urbanizaciju, 
geodetske i imovinsko pravne poslove Emir Kasumović . 
 
Vijećnik Damir Subašić je tražio pojašnjenje za formiranje parcele za potrebe izgradnje 
zgrade suda budući da se iz skice koja je prilog rješenju može zaključiti da se zahvata dio 
zemljišta na kojem se nalazi pijačni prostor kojim upravalja JP komunalno preduzeća koje od 
pijačne djelatnosti ostvaruje prihod. 
Vijećnik Mirza Mujagić je takođe iznio primjedbe na odabranu lokaciju s obzirom da 
komunalno preduzeće na toj lokaciji obavlja dio djelatnosti, zatražio pet minuta pauze radi 
usaglašavanja stava Kluba. 
Nakon pauze Vijećnik Mirza Mujagić je obavijstio vijećnike da je klub SDA za investicije za 
izgradnju zgrade Suda ali ne i odabranu lokaciju, a s obzirom da je obavljen određeni dio 
aktivnosti i da je Vlada TK odobrila 280.000  KM za ovu investiciju klub će  podržat prijedlog 
rješenja. 
 
Po zaključenoj raspravi Gradsko vijeće je sa 22 glasa ZA, bez glasova PROTIV i 2 glasa 
SUZDRŽAN, usvojilo prijedlog i donijelo Odluku o prodaji neizgrađenog građevinskog 
zemljišta u vlasništvu Grada Lukavac putem neposredne pogodbe katastarske čestice 
označene kao k.č. br.2303/17 ko Lukavac . 
 
OSMA TAČKA DNEVNOG REDA 
Razmatranje i davanje saglasnosti na Pravilnik o izmjenama Pravilnika o unutrašnjoj 
organizaciji Jedinstvenog gradskog organa uprave Grada Lukavac 
 
Uvodnih napomena po materijalu nije bilo niti je vođena rasprava te je Gradsko vijeće  
JEDNOGLASNO usvojilo slijedeći  

ZAKLJUČAK 
Gradsko vijeće daje saglasnost na Prijedlog Pravilnika o izmjenama Pravilnika  o unutrašnjoj 
organizaciji Jedinstvenog organa uprave grada Lukavac broj 02-02-2122-1/23 od 
03.07.2023. godine 
 
DEVETA TAČKA DNEVNOG REDA 
Razmatranje Informacije o higijenskoj ispravnosti vode za piće i njihova zaštita na području 
Grada Lukavac za 2022.godinu 
 
Uvodnih napomena po materijalu nije bili niti je vođena rasprva te je Gradsko vijeće 
JEDNOGLASNO usvojilo  slijedeći  

ZAKLJUČAK 
Gradsko vijeće je upoznato sa Informacijom o higijenskoj ispravnosti vode za piće i njihova 
zaštita na području Grada Lukavac za 2022.godinu 

DESETA  TAČKA DNEVNOG REDA 
Razmatranje Rješenja o utvrđivanju javnog interesa za izgradnju nadzemnih garaža i većeg 
broja parking mjesta za goste i korisnike „Vile Solvay“ u Gradu Lukavcu 

 
Uvodnih napomena po materijalu nije bilo .  
U raspravi koja je uslijedila učestvovali su vijećnici : 
Mirza Mujagić koji je konstatovao da je rješavanje pitanje parkiranja budućih gostiju objekta 
„Vila“ i izgradnje garaža sporedno u odnosu na rješavanje tog problema u gradskoj jezgri 
takođe smatra da prijedlog rješenja nema smisla i da sa stanovišta građana ima prioritetnijih 
stvari za rješavanje. Predloženo rješenje će imati smisla kada u gradskoj jezgri bude na 
adekvatan način riješeno pitanje parkinga i njegove infrastruktu.  
Kemal Begić je konstovao da je predloženo rješenje dobro i da predstavlja ulaganje u 
budućnost nevezano za vrstu investicije, smatra da je utvrđivanje javnog interesa na 
predmetnoj parceli i njeno povezivanje sa već postojećom parcelom koja je vlasništvo grada 
ulaganje u budućnost u turističke i privredne potencijale i da je u tom smislu dosta 
propušteno (Plaža jezera Modrac, bara Mosorovac, školske radionice)  
Vijećnik Mehmed Suljić je vezano za prijedlog rješena konstatovao da je u obrazloženju 
rješenja navedeno .da je Vila Solvay, proglasena nacionalnim spomenikom Bosne i 
Hercegovine i predstavlja najznačainije dobro graditeljskog i kulturno - historijskog nasljeđa 
na podrucju Grada Lukavac te je vezano za navedenu konstatciju, tražio  odgovor na 
slijedeća pitanja:ko proglašava određene objekte, stvari i prostor nacionalnim objektom, šta 
treba da sadrži odluka o proglašavanju nekog objekta nacionalnim spomenikom, ko 
odobrava izvođenje radova na tom objektu, da li je na dispozicionoj osnovi kopije 
katastarskog plana povučena linija zaštitnog pojasa, ko je nadležan provoditi odluke komisije 
za zaštitu nacionalnih spomenika . Smatra da onaj ko zna odgovore na postavljena pitanja 
ne bi dostavio ovakav prijedlog rješenja vijeću na razmatrane. Nikad nije dostavljena 
informacija o samom postupku eksproprijacije vile i dokle se s tim došlo. Vrijednost te vile je 
ravna nuli , ne donosi profit već je trošak za održavanje koje mora biti usklađeno sa 
zahtjevima komisije za zaštitu nacionalnih spomenika. Prostor i sama vila kao najvažnija 
historijska građevina u ovom gradu ne dozvoljava improvizacije, dogradnju i proširenje i svi 
oni kojei podrže predloženo rješenje ruše civilizaciju i ne radi za dobrobit građana zbog čega 
je i predlagao skidanje tačke sa dnevnog reda. 
Vijećnik Hajrud Hodžić je konstatovao da predloženo rješenje ubuduće može biti potencijal 
za razvoj turizma i stog stanovišta je opravdano međutim slušajući glas građana smatra da 
nisu prepoznati prioritetnija pitanja u ovom momentu, napr obezbjeđenje zemljšta i izgradnja 
bazena, konstatovao je da klub vijećnika SDPa-a smatra da nije momenat da se podrži 
predloženo rješenje.  
Vijećnik Jasmin Hodžić je konstatovao da nije problem pribavljanja predmetnog zemljišta ali 
je namjena upitna i stoga neće podržati utvrđivanje javnog interesa za izgradnju garaža, 
postavio pitanje realizacije dogovora vezano za utvrđivanja javnog interesa za staru upravnu 
zgradu rudnika Kreka u Lukavac Mjesto u svrhu smještaja muzičke škole.  
Midhat Sarajlić je podržao diskusuju predhodnika, konstatovao da razmatranja predloženog 
rješenja treba da predhodi odluka o namjeni objekta vila da li će to biti vijećnica, muzej ili 
treća stvar te nakon toga preduzeti dalje aktivnosti, smatra da sredstva priritetno treba uložiti 
u oplemenjivanje postojećeg prostora, sanacija objekta, stavljanje istog u funkciju. Dok se 
predhodna pitanja ne riješi i ne oslušne stav javnosti o utvrđivanju javnog interesa na 
predmetnoj nekretnini za predloženu namjenu, ne bi trebalo raspravljati, sugerisao da se vidi 
mogućnost vraćana materijala na doradu u okviru kojih bi se uzela u obzir diskusija vijećnika. 
 
Po zaključenoj raspravi Predsjedavajući vijeća je dao na izjašnjavanje prijedlog Rješenja o 
utvrđivanju javnog interesa za izgradnju nadzemnih garaža i većeg broja parking mjesta za 
goste i korisnike „Vile Solvay“ u Gradu Lukavcu, koji sa 7 Glasova ZA, 10 glasova PROTIV i 
7 glasova SUZDRŽAN, Gradsko vijeće nije usvojilo. 

JEDANAESTA   TAČKA DNEVNOG REDA 
Razmatranje Prijedloga Zaključka o davanju  saglasnost NK „Svatovac" Poljice za izvođenje 
radova na rekonstrukciji drenažnih kanala i postavljanje stolica na zapadnoj tribini na 
stadionu Krušici u Poljicu 

Uvodnih napomena po materijalu nije bilo. 
U raspravi po tački dnevnog reda je učestvovao vijećnik Admir Mosorović i Predsjedavajući 
vijeća Suad Salibašić. 

Po zaključenoj raspravi Gradsko vijeće je jednoglasno usvojilo Prijedlog i donijelo Zaključak 
o davanju  saglasnost saglasnost NK „Svatovac" Poljice za izvođenje radova na 
rekonstrukciji drenažnih kanala i postavljanje stolica na zapadnoj tribini na stadionu Krušici u 
Poljicu 

DVANESTA TAČKA DNEVNOG REDA 
Vijećnička pitanja i inicijative 

 
Na 17. redovnoj sjednici Gradskog vijeća Lukavac, održanoj dana 12.07.2023.godine, 
vijećnici su postavili sljedeća pitanja i pokrenuli sljedeće inicijative: 
 
Vijećnik PDA u Gradskom vijeću Lukavac, Suad Salibašić 
Podnosim vijećničku inicijativu u ime Udruženja paraplegičara i oboljelih od dječije paralize 
Grada Lukavac. 
  
Naime, Udruženje paraplegičara i oboljelih od dječije paralize Lukavac obratilo se zahtjevom 
(molbom) da se njihovo Udruženje, koje okuplja 30-tak članova, osoba sa najtežim 
invaliditetom i većinom korisnika invalidskih kolica, oslobodi plaćanja najamnine (kirije) za 
kancelarijski prostor koji se nalazi u Centru za kulturu Lukavac. 
U prilog tome istaknuto je da se radi o neprofitabilnoj organizaciji koja nije na Budžetu i da 
nema stalnih prihoda, a preživljavaju od raznih projekata i donacija. Trude se pomoći 
članstvu u ostvarivanju osnovnih ljudskih prava zagarantovanih UN Konvencijom o pravima 
osoba sa invaliditetom. Kroz projekte nabavljaju ortopedska pomagala, zapošljavaju osobe 
sa invaliditetom, bave se raznim edukacijama i sportom za osobe sa invaliditetom. 
Stoga mole Gradsko vijeće, tj. vijećnike, da putem nadležne gradske Službe i JU „Centar za 
kulturu“ Lukavac, iznađu način i oslobode ih od dodatnih troškova (kirije), u suprotnom će biti 
prinuđeni napustiti prostorije, te ugasiti rad i djelovanje Udruženja paraplegičara i oboljelih od 
dječije paralize Grada Lukavac. 
 
Vijećnik SDA u Gradskom vijeću Lukavac, Jasmin Alić 
Kada će doći do realizacije postavljanja ulične rasvjete u naseljima Subašići, Prosine i 
Cerovac u MZ Babice, a za čiju svrhu su već urađeni predmjeri i predračuni od strane 
stručnog lica nadležne gradske službe i predati na postupanje u 2022.godini? 
 
Vijećnik SBB BiH u Gradskom vijeću Lukavac, Damir Subašić 
Podnosim vijećničku inicijativu da se na ulazu u MZ Bikodže iz pravca Prokosovića, na 
regionalnom putu R-471, ukloni znak „prestanak zabrane preticanja za m/v“ i postavi 
odgovarajući znak „ograničenja brzine“ u skladu sa ZOOBS-om. 
Naime, samo par stotina metara od tog znaka je nepregledan ulaz u MZ Bikodže gdje se 
zbog neprilagođene brzine i „dozvoljenog“ preticanja ugrožava bezbijednost učesnika u 
saobraćaju pri samom izlazu vozila iz MZ Bikodže. Zamolio bih, takođe, da PU Lukavac 
pojača nadzor i kontrolu brzine kretanja vozila na toj dionici regionalnog puta. 
Molim Službu za komunalne i inspekcijske poslove da pomogne pri realizaciji ove inicijative, 
tj. da dopis istog ili sličnog sadržaja proslijede JU „Direkcija regionalnih cesta TK“ i PU 
Lukavac. 

Vijećnik SDA u Gradskom vijeću Lukavac, Mirza Mujagić 
Pokrećem vijećničku inicijativu za izradu Programa investicija za sredstva prikupljena od 
naknade za jezero Modrac. 
Obrazloženje: 
Potrebno je da nadležna Služba sačini Program investicija za sredstava prikupljena od 
naknade za jezero Modrac u iznosu od cca 1,4 miliona, a koje treba utrošiti u mjesne 
zajednice koje gravitiraju uz jezero Modrac i u samo jezero kao turistički potencijal, a na 
osnovu Zaključka usvojenog od Gradskog vijeća Lukavac. 
 
Vijećnik SDA u Gradskom vijeću Lukavac, Mirza Mujagić 
U kom statusu je realizacija projekta rekonstrukcije poligona Bukvik u MZ Poljice Gornje? 
Obrazloženje: 
Projekat rekonstrukcije poligona Bukvik sa svom neophodnom dokumentacijom potrebnom 
za izvođenje radova predat je u nadležnu Službu. 
Potrebno je dati odgovor kada će se projekat realizovati. 
 
Vijećnik SDBiH u Gradskom vijeću Lukavac, Mirsad Mujić 
Podnosim vijećničku inicijativu za postavljanje tzv. ležećih policajaca na dvije lokacije. 
Obrazloženje: 
Na osnovu pritužbi građana, a zbog neprilagođene brzine od strane neodgovornih vozača 
koji ugrožavaju svoj ali i tuđe živote, u ul. Armije RBiH, pored restorana „Marselo“ u MZ 
Lukavac Grad i u MZ Turija na samom uzalu u Turiju pored kuće Semić Enesa, gdje se 
nalazi i autobuska stanica, potrebno je hitno ugraditi usporivače brzine (ležeće policajce). 
 

 
Rad sjednice je završen 13.35 minuta. 

 
SEKRETAR GRADSKOG VIJEĆA                               PREDSJEDAVAJUĆI  
                                                                                  GRADSKOG VIJEĆA 
      Izeta Bajrić dipl.pravnik                        

                                                                                                        Suad Salibašić, dipl. ecc. 

- P R I J E D L O G - 
 
Na osnovu člana 13. Zakona o principima lokalne samouprave FBiH („Službene novine FBiH“ 
broj: 49/06 i 51/09 ), člana  32. Statuta općine Lukavac („Službeni glasnik općine Lukavac“ broj 
5/08 i 1/14) i  člana  88.  Poslovnika o radu Općinskog vijeća Lukavac („Službeni glasnik općine 
Lukavac“, broj: 5/06, 2/09 i 5/09), a u vezi sa članom 27. Statutarne Odluke o organizaciji Grada 
Lukavac u skladu sa Zakonom o Gradu Lukavac („Sl. glasnik Grada Lukavac“, broj 1/22), 
Gradsko vijeće Lukavac, na 18. redovnoj sjednici održanoj dana 27.07.2023.godine donijelo je  
 
 

ODLUKU 
o priznanjima i nagradi Grada Lukavac 

 
I OSNOVNE ODREDBE 
 

 Član 1.  
 

(1) Ovom Odlukom utvrđuju se  vrste priznanja i nagradа Grada Lukavac (u daljnjem tekstu: 
priznanja i nagradа), uslovi za njihovu dodjelu,  postupak predlaganja i donošenja Odluke 
o dodjeli priznanja i nagrada, njihov sadržaj i izgled.   

 
Član 2. 

 
(1) Gramatički izrazi upotrijebljeni u ovoj Odluci, za označavanje muškog ili ženskog spola, 
      podrazumijevaju oba spola. 

 
Član 3. 

 
(1) Priznanja i nagrade Grada Lukavac  (u daljem tekstu: priznanja i nagrade) mogu se 

dodjeljivati fizičkim (u daljem tekstu: pojedinci) i privrednim društvima, 
ustanovama, mjesnim zajednicama, udruženjima građana, drugim lokalnim zajednicama i 
drugim pravnim licima (u daljem tekstu: pravne osobe), kao izraz javne zahvalnosti za 
naročita postignuća i doprinos od posebnog značaja za razvoj i ugled Grada Lukavac. 

(2) Priznanja se ne dodjeljuju izabranim i drugim zvaničnicima Bosne i Hercegovine, Federacije   
Bosne i Hercegovine, Tuzlanskog kantona i Grada Lukavac za vrijeme trajanja njihovog 
mandata, te direktorima i članovima organa upravljanja javnih poduzeća i ustanova čiji je 
osnivač Grad Lukavac. 

(3) Priznanja se ne mogu dodijeliti pojedincima koji su krivično kažnjavani ili protiv kojih se vodi 
krivični postupak. 

 
II VRSTE PRIZNANJA 

Član 4. 
 

(1) Priznanja Grada Lukavac su:  
- Povelja počasni građanin Grada Lukavac, 
 -Povelja Grada Lukavac za životno djelo,  
- Plaketa Grada Lukavac, 
- Zahvalnica. 

(2) Nagrada Grada Lukavac je: 
- Medalja za popularizaciju i promociju aktivizma mladih. 

(3) Odluku o dodjeli priznanja i nagrade Grada Lukavac, na prijedlog Komisije za odlikovanja i  
     priznanja, donosi Gradsko vijeće. 
(4) Priznanja i nagrada uručuju se neposredno, na svečani način, povodom obilježavanja Dana 
     Grada Lukavac, tj. 18. septembra.  
 

Član 5. 
(Povelja počasni građanin Grada Lukavac) 

 
(1) Povelja počasni građanin Grada Lukavac može se dodijeliti državljaninu Bosne i      

Hercegovine ili stranom državljaninu koji je svojim naučnim, kulturim, humanitarnim ili 
drugim radom, te svojim naročitim zalaganjem doprinio ugledu ili razvoju Grada Lukavac. 

(2)  Počasnim građaninom ne može biti proglašen pojedinac koji ima prebivalište na području   
      Grada Lukavac. 
(3)  Imenovanje počasnim građaninom znak je počasti i ne daje  posebna prava ili obaveze. 
(4) Povelja počasni građanin dodjeljuje se u obliku i formi propisanoj Odlukom o plaketi     

(„Službeni glasnik općine Lukavac“ broj: 7/03), uz natpis na odgovarajućem mjestu „Povelja        
počasni  građanin Grada Lukavac“, kao  i ime dobitnika priznanja.  

(5) Jedna Povelja počasni građanin dodjeljuje se svake godine pojedincu ili grupi pojedinaca   
      s tim da se priznanje ne dodjeljuje ukoliko Komisija utvrdi da dostavljeni prijedlozi  nisu u  
      skladu s  ovom Odlukom ili ukoliko nema prijedloga za dodjelu ovog priznanja. 
(6)  Počasnom građaninu ne dodjeljuju se druga javna priznanja Grada Lukavac. 
 

Član 6. 
(Povelja Grada Lukavac za životno djelo) 

 
(1) Povelja Grada Lukavac za životno djelo može se dodijeliti pojedincima, državljanima Bosne 

i Hercegovine sa prebivalištem na području Grada Lukavac, koji su u svom radu i djelovanju 
postigli izuzetne rezultate od opće društvene vrijednosti ili koji su značajno doprinijeli razvoju 
i afirmaciji Grada Lukavac na privrednom, naučnom,  kulturnom, sportskom, humanitarnom 
ili drugom planu.  

(2) Priznanje iz stava (1) ovog člana može se dodijeliti i grupi pojedinaca, ako je određeno  
     ostvarenje odnosno postignuće rezultat njihovog zajedničkog rada. 
(3) Pod životnim djelom u smislu ove Odluke podrazumijeva se cjelovito djelo ili opus koji je 
     pojedinac ostvario tokom svog radnog i životnog vijeka ili koje predstavlja izuzetno vrijedan   
     rezultat. 
 (4) Jedna Povelja Grada Lukavac za životno djelo dodjeljuje se svake godine  pojedincu ili  
      grupi pojedinaca kojima ovo priznanje ranije nije dodjeljivano, s tim da se priznanje ne  
      dodjeljuje ukoliko Komisija utvrdi da dostavljeni prijedlozi  nisu u  skladu s  ovom Odlukom     
       ili ukoliko nema prijedloga za dodjelu ovog priznanja. 
(5) Povelja iz predhodnog stava se dodjeljuje  u obliku i formi propisanoj Odlukom iz člana  
     5. stav (4) ove Odluke uz natpis na odgovarajućem mjestu „Povelja Grada Lukavac za  
     životno djelo“, kao i ime dobitnika priznanja.  
 

Član 7. 
(Plaketa grada Lukavac ) 

 
(1) Plaketa Grada Lukavac je priznanje, koje se može dodijeliti zaslužnim pojedincima  i  
     pravnim licima. 
(2) Pravnim licima se može dodijeliti  Plaketa Grada Lukavac:  

- za ostvarene  izuzetne rezultate u radu, 
- za mjerljiva ulaganja u proširenje proizvodnih kapaciteta i zapošljavanje,  
- za  postignute izuzetne rezultate u oblasti nauke, kulture, prosvjetne djelatnosti, 

vjerskog života, sporta, zdravstva, bezbijednosti i drugim područjima života i rada, kao i 
razvoju komunalne infrastrukture, zaštiti radne i prirodne sredine, te razvoju dobrih 
međuljudskih odnosa, 

- za doprinos u odbrani zemlje, 
- za doprinos u ostvarivanju prava građana, promicanje demokratskih principa i ljudskih 

prava i sloboda, 
- za vidljiv doprinos  poboljšanju uslova rada i života u MZ na području Grada Lukavac; 
- za promicanje ugleda Grada Lukavac u zemlji i inozemstvu, 
- za vidljiv i mjerljiv razvoj i unapređenje kvaliteta življenja i očuvanja okoliša na području 

Grada Lukavac. 
(3) Plaketa Grada Lukavac se može dodijeliti fizičkim licima (pojedincima): 

- za inovacije u tehničkim i informacionim oblastima, 
- za posebno vidljiv i mjerljiv način doprinosa razvoju lokalne samouprave u Mjesnim  
     zajednicama i poboljšanju uslova života građana, 
-   za doprinos uspostavljanju  organa MZ kao i udruženja na području Mjesne zajednice,   

te mjerljiv doprinos u njihovom  radu, 
- za ostvarene posebne rezultate u sportu, vaspitno-obrazovnom radu, naučnom radu,   

      umjetnosti i kulturi, na međunarodnom, državnom i federalnom nivou, 
- za izuzetan doprinos u odbrani zemlje, 
-    za izuzetno humane akcije i pomoći,  
-    za ugled i visoke moralne vrijednosti , 
- za  izuzetan doprinos u drugim područjima života i rada. 

(4) Plaketa Grada Lukavac se dodjeljuje  svake godine, a u jednoj godini se može dodijeliti  
        najviše 5 (pet) Plaketa, 2 (dvije) pravnim i 3 (tri) fizičkim licima (pojedincima).  

 
Član 8. 

( Zahvalnica Grada Lukavac) 
 

(1)  Zahvalnica Grada Lukavac je priznanje koje se dodjeljuje domaćim fizičkim i pravnim licima  
      za humanitarne aktivnosti, doprinos izgradnji civilnog društva, za uspješnu saradnju u  
      različitim sferama koje  doprinose imidžu Grada Lukavac kao humane sredine i mjesta   
      ugodnog življenja. 
(2) Zahvalnica Grada Lukavac dodjeljuje se u obliku svečane diplome u formatu propisanom    
     Odlukom o plaketi, uz natpis na odgovarajućem mjestu „Zahvalnica Grada Lukavac“, uz  
      navođenje dobitnika Zahvalnice i razloga za dodjelu iste. Uz zahvalnicu se može dodijeliti  
      i modifikovani Grb Grada koji može biti izrađen od različitog materijala.  
(3) Zahvalnicu u ime Grada  Lukavac dodjeljuje Gradonačelnik.  
(4) Dodjela zahvalnice ne podliježe proceduri za predlaganje i dodjelu ostalih priznanja. 
 

Član 9. 
(Medalja za popularizaciju i promociju aktivizma mladih) 

 
(1)  Medalja za popularizaciju i promociju aktivizma mladih je nagrada koja se dodjeljuje mladima 

Grada za popularizaciju i promociju aktivizma mladih u lokalnoj zajednici, inovativne ideje i 
ostvarenja koja su doprinijela ili mogu doprinijeti promjenama u društvu, oblasti ljudskih 
prava, vladavine zakona, zaštite okoliša, obrazovanja, kulture, umjetničkog  stvaralaštva, te 
inovacije i ostvarenja koja su podigle standarde kvalitete života mladih, ali i drugih osoba u 
svojoj lokalnoj zajednici.  

 (2) Uz nagradu iz stava (1) dodjeljuje se i novčana nagrada čiju visinu na prijedlog Komisije   
      za odlikovanja i priznanja određuje Gradsko vijeće prilikom donošenja Odluke o dodjeli  
      nagrade. 

(2) Medalja Grada Lukavac se dodjeljuje u obliku značke ili medalje, čiji je sadržaj  Grb Grada  
u formatu uobičajenom  za medalju ili značku uz natpis na odgovarajućem mjestu  
„Medalja Grada Lukavac“. 

(3) Medalja Grada Lukavac se dodjeljuje mladima svake godine, a u jednoj godini se može  
dodijeliti najviše 3 (tri) nagrade.  

III POSTUPAK DODJELE PRIZNANJA 
 

Član 10. 
(Javni poziv za dodjelu priznanja) 

 
(1) Postupak za dodjelu priznanja iz člana 4.  stav (1) alineja 1., 2. i 3.  i nagrade iz stav (2) ove 

Odluke pokreće Komisija za odlikovanje i priznanje (u daljem tekstu: Komisija), raspisivanjem 
Javnog poziva za dostavu prijedloga, koji objavljuje u lokalnim  sredstvima  informisanja i na  
zvaničnoj  web stranici Grada, najkasnije 30 dana prije dodjele priznanja. 

(2) Rok za podnošenje prijedloga ne može biti kraći od 15 dana od dana raspisivanja Javnog 
     poziva. 
(3) Javni poziv sadrži uslove za dodjelu priznanja, dokumentaciju koju je potrebno predložiti i   

rokove za podnošenje prijedloga. 
(4) Prijedlozi koji ne budu dostavljeni blagovremeno i koji ne budu sadržavali traženu  
     dokumentaciju Komisija neće razmatrati.  

 
Član 11. 

(Podnosioci prijedloga) 
 

(1) Prijedlog za dodjelu  priznanja iz člana 4. ove Odluke, mogu podnijeti: 
- svaki punoljetni građanin Grada Lukavac uz 100 potpisa podrške,  
- vijećnici Gradskog vijeća, 
- klubovi vijećnika u Gradskom vijeću, 
- Gradonačelnik,   
- udruženja sa sjedištem na području Grada, 
- Gradski odbori političkih partija, 
- Vijeća Mjesnih zajednica,  
- privredna društava sa registrovanom djelatnošću na području Grada, 
- Javne ustanove i druge organizacije koje djeluju na području Grada Lukavac. 

(2) Predlagači iz stava (1) ovoga člana nemaju pravo isticanja sopstvene kandidature za 
      dodjelu priznanja i nagrade. 
 

Član 12. 
(Forma prijedloga za dodjelu priznanja) 

 
(1) Prijedlog iz člana 11. ove Odluke  sadrži: 
 - podatke o podnositelju zahtjeva, 
 - ime, prezime i adresu pojedinca, odnosno naziv i sjedište pravnog lica koji se   
              predlažu za dodjelu  priznanja, 
 - obrazloženje prijedloga za dodjelu priznanja,  
 - raspoloživu dokumentaciju kojom se potvrđuju navodi iz obrazloženja, 
 - naziv priznanja za koje se prijedlog podnosi. 
(2)  Uz prijedlog iz stava (1) ovog člana, obavezno se prilaže i odgovarajuća dokumentacija 
      kojom će biti potkrijepljeni navodi iz prijedloga. 
(3) Prijedlozi koji nisu podneseni u skladu s odredbama ove Odluke Komisija neće uzeti u  
      razmatranje.  
(4) Komisija iz člana 10. ove Odluke, u postupku po Javnom pozivu,  ne može mijenjati vrstu      
priznanja u odnosu na dostavljeni prijedlog.  

 
Član 13. 

(Priznanje za života ili posthumno) 
 
(1) Priznanje se dodjeljuje se fizičkim  licima, u pravilu, za života, a izuzetno se može dodijeliti 
i posthumno. Ukoliko priznanje nije uručeno dobitniku za života, predaje se članovima njegove  
porodice (bračni  drug, djeca i roditelji).  

Član 14. 
(Odluka  o dodjeli priznanja) 

 
(1) Uz priznanja i nagrade, uručuje se Odluka Gradskog vijeća o dodjeli priznanja, odnosno 

nagrade. 
 

Član 15  
(Sredstva za provođenje Odluke) 

 
(1) Sredstva potrebna za provođenje ove Odluke obezbjeđuju se u Budžetu Grada Lukavac. 
 

Član 16. 
(Stupanje Odluke na snagu) 

 
(1) Stupanjem na snagu ove Odluke stavlja se van snage Odluke o općinskim priznanjima („Sl. 

glasnik općine Lukavac“, broj 6/99 i 7/04). 
(2) Odluka stupa na snagu narednog dana od dana objavljivanja u “Službenom glasniku Grada 

Lukavac”. 
 
 
 

                                                                                                               PREDSJEDAVAJUĆI  

                                                                                                               GRADSKOG VIJEĆA  

                                                                                                                                                                    
                                                                                                              Suad Salibašić dipl.ecc. 

O B R A Z L O Ž E NJ E 
 
 
 
Pravni osnov za donošenje Odluke nalazi se u odredbama člana 13. Zakona o principima 
lokalne samouprave FBiH („Službene novine FBiH“, broj: 49/06 i 51/09 ), člana 32. Statuta 
općine Lukavac („Službeni glasnik općine Lukavac“, broj: 5/08 i 1/14), kojima je u okviru 
nadležnosti Vijeća utvrđeno da donosi Odluke o nagradama i priznanjima jedinice lokalne 
samouprave. 
 
Razlog za pripremu prijedloga Odluke nalazi se u činjenici da su vijećnici predhodnog saziva  
Općinskog vijeća, kao i trenutnog saziva Gradskog vijeća, te članovi Komisije za odlikovanja i 
priznanja, inicirali donošenje nove Odluke o priznanjima. Važeća Odluka o općinskim 
priznanjima datira iz 1999.godine uz manju izmjenu 2004.godine i ista na štur način reguliše 
pitanje dodjele priznanja zaslužnim pojedincima i pravnim licima. Prijedlogom nove Odluke se 
detaljnije reguliše predmetna materija, uvode nova priznanja, a osim priznanja predlaže se i 
dodjela nagrade. 
Pri izradi Odluke se imala u vidu i praksa drugih lokalnih zajednica.  
 
 
Broj: 01-02-2733/23 
Lukavac, 07.07.2023.godine 
 
 
 
OBRAĐIVAČ: 
Stručna Služba Gradskog vijeća 
 
PREDLAGAČ: 
Komisija za odlikovanja i priznanja 
 
 

                                                                                                  PREDSJEDNIK KOMISIJE 

                                                                                                                  Goran Kapetanović 

Na osnovu člana 26. Zakona o poljoprivredi („Službene novine Federacije Bosne i Hercegovine“, 
broj: 88/07, 04/10, 27/12, 07/13 i 82/21), člana 108. stav 3. i članom 109. stav 2. Statuta općine 
Lukavac- pečišćeni tekst („Službeni glasnik općine Lukavac“, broj: 5/08 i 1/14), a u vezi sa članom 
27. Statutarne Odluke o organizaciji grada Lukavac u skladu sa Zakonom o gradu Lukavac 
(„Službeni glasnik grada Lukavca“, broj:1/22), Gradsko vijeće Grada Lukavac, na ______redovnoj 
sjednici održanoj dana _______2023. godine, donosi 

 
 

PRAVILNIK O IZMJENAMA I DOPUNAMA PRAVILNIKA 
o uslovima, kriterijima i postupku ostvarivanja prava na novčanu podršku 

u primarnoj poljoprivrednoj proizvodnji na području grada Lukavca 
 

Član 1. 
 

U Pravilniku o uslovima, kriterijima i postupku ostvarivanja prava na novčanu podršku u 
primarnoj poljoprivrednoj proizvodnji na području grada Lukavca („Službeni glasnik Grada 
Lukavca“, broj: 7/23) u dijelu IV. POSEBNI USLOVI ZA OSTVARIVANJE NOVČANIH PODRŠKI 
dodaje se novo slovo: 
D) SUFINANSIRANJE ORGANIZOVANJA STRUČNIH SKUPOVA, SEMINARA I SAJMOVA, 
POSJETA STRUČNIM SKUPOVIM, SEMINARIMA I SAJMOVIMA I IZLAGANJA NA 
POLJOPRIVREDNIM SAJMOVIMA 
 

Član 2. 
 Poslije člana 15. dodaje se novi član i glasi: 
 

Član 15a. 
Organizovanje stručnih skupova, seminara i sajmova 

 
Pravo na novčanu podršku imaju registrovana udruženja poljoprivrednika (biljne ili animalne 
proizvodnje) ili poljoprivredna zadruga (u daljm tekstu: korisnici) koji podnose zahtjeve Gradskoj 
službi za poslove poljoprivrede za ovu vrstu podrške.  
Uz zahtjev za dodjelu sredstava za sufinansiranje organizovanja stručnih skupova, seminara i 
sajmova, korisnik gradskoj službi pored dokaza iz člana 7. tačka 1., 3. i 7. Pravilnika dostavlja i 
slijedeću dokumentaciju: 

1. Rješenje o registraciji izdato od nadležnog organa; 
2. Uvjerenje o poreskoj registraciji – ID broj; 
3. Spesimen potpisa, odnosno ugovor sa bankom vezano za transakcijski račun  
4. Program održavanja stručnog skupa ili seminara ili sajma; 
5. Finansijski plan za održavanje stručnog skupa ili seminara ili sajma 

Maksimalni iznos novčanih sredstava za ovu podršku utvrdit će se programom novčanih podrški za 
svaku budžetsku godinu, s tim da ne može prelaziti iznos veći od 50% planiraniih troškova, 
prikazanih u dostavljenom finansijskom planu za održavanje stručnog skupa ili seminara ili sajma.   
Gradska služba za poslove poljoprivrede će sklopiti ugovor sa korisnikom novčane podrške kojim 
će biti regulisana sva prava i obaveze. 

http://www.lukavac.ba/

Član 15b. 
Posjeta stručnim skupovima, seminarima ili sajmovima i izlaganje na  

poljoprivrednim sajmovima 
 

Pravo na novčanu podršku imaju registrovana udruženja poljoprivrednika (biljne ili animalne 
proizvodnje) ili poljoprivredna zadruga (u daljm tekstu: korisnici) koji u ime svojih članova podnose  
zahtjeve Gradskoj službi za poslove poljoprivrede za ovu vrstu podrške.  
Uz zahtjev za dodjelu sredstava za posjetu stručnim skupovima, seminarima ili sajmovima, korisnik 
gradskoj službi pored dokaza iz člana 7. tačka 1., 3. i 7. Pravilnika dostavlja i slijedeću 
dokumentaciju: 

1. Rješenje o registraciji izdato od nadležnog organa; 
2. Uvjerenje o poreskoj registraciji – ID broj; 
3. Spesimen potpisa, odnosno ugovor sa bankom vezano za transakcijski račun  
4. Finansijski plan za odlazak na stručni skup, seminar ili sajam ili za izlaganje na sajmovima 

 
Maksimalni iznos novčanih sredstava za ovu podršku utvrdit će se programom novčanih  
podrški za svaku budžetsku godinu, s tim da ne može prelaziti iznos veći od 50% planiraniih 
troškova, prikazanih u dostavljenom finansijskom planu za odlazak na stručni skup, seminar ili 
sajam ili za izlaganje na sajmovima. 
Gradska služba za poslove poljoprivrede će sklopiti ugovor sa korisnikom novčane podrške kojim 
će biti regulisana sva prava i obaveze. 
 
 
 
 
 
 
                                                                                   Predsjedavajući Gradsko Vijeća                                                                                                                                
              
                                                                                      __________________________  
                                                                                                     Suad Salibašić 

OBRAZLOŽENJE 
 
 
 

Pravni osnov za donošenje Pravilnika o uslovima, kriterijima i postupku ostvarivanja prava  
na novčanu podršku u primarnoj poljoprivrednoj proizvodnji na području grada Lukavca je član 26. 
Zakona o poljoprivredi („Službene novine Federacije Bosne i Hercegovine“, broj: 88/07, 04/10, 
27/12, 07/13 i 82/21) kojim je regulisano da jedinice lokalne samouprave mogu osigurati novčane 
podrške za razvoj poljoprivrede.  
U skladu sa navednim Gradsko vijeće Grada Lukavac je na 13. redovnoj sjednici održanoj 
30.03.2023. godine donijelo Pravilniku o uslovima, kriterijima i postupku ostvarivanja prava na 
novčanu podršku u primarnoj poljoprivrednoj proizvodnji na području grada Lukavca („Službeni 
glasnik Grada Lukavca“, broj: 7/23).   
Gradskoj Službi za društvene djelatnosti i upravu, nakon toga, obratila su se udruženja 
poljoprivrednih proizvođača sa zahtjevima za održavanje sjamova radi promovisanja domaćih 
proizvoda, a samim tim i unapređenja poljoprivredne proizvodnje. Takođe su se obraćali i sa 
zahtjevima za odlazak na poljoprivredne sajmove za koje im je bila potrebna finansijska pomoć. Na 
sajmovima se stiču nova saznanja u tehnologiji proizvodnje, kao i upoznavanje sa novima 
proizvodima za provođenje agrotehničkih mjera u poljoprivrednoj proizvodnji. 
  
Imajući u vidu navedeno, Pravilnik o izmjenama i dopunama Pravilnika o uslovima, kriterijima i 
postupku ostvarivanja prava na novčanu podršku u primarnoj poljoprivrednoj proizvodnji na 
području grada Lukavca dostavlja se Gradskom vijeću na razmatranje i donošenje. 

 Na osnovu člana 32. Statuta općine Lukavac („Službeni glasnik Općine Lukavac“, broj: 5/08 
i 1/14), člana 2. stav 1. Zakon o osnovima bezbjednosti saobraćaja na putevima u BiH („Službeni 
glasnik BiH“, br. 6/06, 75/06, 44/07, 84/09, 48/10, 48/10, 18/13, 8/17, 89/17 i 9/18), Gradsko vijeće 
Lukavac, na sjednici održanoj dana ____________, donosi 
 
 
 

O D L U K U 
o bezbjednosti i organizaciji saobraćaja na putevima grada Lukavac 

 
 
 

I – OSNOVNE ODREDBE 
 

Član 1. 
(Predmet Odluke) 

  
 Ovom Odlukom uređuju se bezbjednost i organizacija saobraćaja, određuju ulice sa pravom 
prvenstva prolaza, ograničenja režima saobraćaja i zabrane na cestama i raskrsnicama, 
zaustavljanje i parkiranje vozila, propisuju ulosvi za obučavanje kandidata za vozače i uslovi za 
organizovanje priredbi i drugih aktivnosti na cestama, propisuju posebne mjere bezbjednosti 
saobraćaja na cestama koja su jedinstvena na cijelom području grada Lukavac. 
 

Član 2. 
(Javna saobraćajna površina) 

 
 Javnim saobraćajnim površinama u smislu ove Odluke smatraju se lokalne i nerazvrstane 
ceste, ulice, trgovi, javni prolazi, trotoari, biciklističke staze, parkirališta, javne garaže, stajališta i 
terminali javnog gradskog saobraćaja, mostovi, podvožnjaci, nadvožnjaci i slične površine. 
 

Član 3 
(Saobraćaj na cestama) 

 
 Saobraćaj na cestama namijenjenim za saobraćaj vozila i pješaka dozvoljen je svakom pod 
jednakim uvjetima u granicama propisanim Zakonom o osnovama bezbjednosti saobraćaja na 
putevima u BiH i ovom Odlukom. 
 Na javnim saobraćajnim površinama ne smiju se poduzimati radnje ili djelatnosti koje bi 
mogle oštetiti javnu saobraćajnu površinu ili ugroziti bezbjednost i protočnost motornog, pješačkog 
ili biciklističkog saobraćaja. 
 
 

II – ORGANIZACIJA I REGULACIJA SAOBRAĆAJA 
 

Član 4. 
(Nadležnosti) 

 
 Služba za komunalne poslove (u daljem tekstu: nadležna gradska služba) sa Savjetom za 
bezbjednost saobraćaja grada Lukavac prati saobraćajnu politiku, odobrava, predlaže i provodi 
mjere za unapređenje saobraćajnog sistema, vrši organizaciju i izmjene režima saobraćaja na 
javnim putevima i drugim javnim saobraćajnim površinama Grada Lukavac. 
 Izmjene organizacije saobraćaja u smislu ove Odluke podrazumijevaju: 

1. promjene saobraćajnih tokova (uvođenje jednosmjernih i dvosmjernih ulica, određivanje 
prioritetnih pravaca, preusmjeravanje saobraćajnih tokova, promjene korištenja voznih 
traka, itd.), 

2. promjene na saobraćajnog signalizaciji, u skladu sa saobraćajnim projektom, 
3. promjene u organizaciji ili načinu korištenja parkirališnih prostora, 
4. druge promjene koje utiču na poboljšanje saobraćajnog sistema u Gradu u cjelini. 

Član 5. 
(Tehnička regulacija saobraćaja) 

 
 Tehničku regulaciju saobraćaja na javnim površinama vrše pravna i fizička lica koja su 
registrovani za obavljanje tih poslova, kojima se povjeravaju poslovi regulacije putem ugovora. 
 Tehničkom regulacijom saobraćaja u smislu ove Odluke smatra se postavljanje, uklanjanje, 
zamjena i održavanje saobraćajne signalizacije (horizontalne, vertikalne i svjetlosne) i opreme na 
javnoj cesti ili ulici. 
 Tehnička regulacija horizontalne, vertikalne i saobraćajne signalizacije obavlja se na 
osnovu Projekta saobraćajne signalizacije. 
 

Član 6. 
(Izmjena režima saobraćaja) 

 
 Privremene izmjene režima saobraćaja ili privremeno ograničenje saobraćaja odobrava 
nadležna gradska služba posebnim odobrenjem i dužna je obavijestiti Policijsku upravu Lukavac i 
javnost o određenim izmjenama režima saobraćaja i drugim aktivnostima na saobraćajnicama 
putem sredstva informisanja i drugim aktima. 
 

Član 7. 
(Postavljanje znakova, informacija, reklamin panoa i natpisa) 

 
 Osim propisanih saobraćajnih znakova na cestama namijenjenim za saobraćaj u 
nadležnosti grada Lukavac, dozvoljeno je postavljanje znakova i informacija, reklamnih panoa i 
natpisa koji su u skladu sa Zakonom o osnovama bezbjednosti saobraćaja na putevima u BiH, 
Zakonom o cestama FBiH i Pravilnikom o postavljanju reklamnih znakova na cestama. 
 Postavljanje znakova informacija, reklamnih panoa i natpisa odobravaju nadležne gradske 
službe. 
 Za postavljanje znakova i informacija reklamnih panoa i natpisa, na cestama namijenjenim 
za saobraćaj kojima upravlja nadležna gradska služba, plaća se naknada u korist grada Lukavac, 
koja se utvrđuje posebnim aktom. 
 

Član 8. 
(Vođenje evidencije o saobraćajnoj signalizaciji) 

 
 Nadležna gradska služba je dužna voditi i čuvati evidenciju o svoj saobraćajnoj signalizaciji, 
na saobraćajnicama u nadležnosti grada Lukavac. 
 Obaveze iz prethodnog stava mogu se povjeriti i ugovorom pravnom licu koje ugrađuje i 
održava saobraćajnu signalizaciju. 
 

Član 9. 
(Praćenje stanja bezbjednosti u saobraćaju) 

 
 Policijska uprava Lukavac prati stanje bezbjednosti u saobraćaju na području Grada 
Lukavac, poduzima mjere sigurnog odvijanja saobraćaja, sigurnosti regulacije saobraćaja i druge 
mjere iz njene nadležnosti u cilju osiguravanja normalnog odvijanja saobraćaja, te najmanje dva 
puta godišnje dostavlja podatke nadležnom gradskom organu koji upravlja cestama i Savjetu za 
bezbjednost saobraćaja grada Lukavac o vrstama, mjestima i vremenu događaja saobraćajnih 
nezgoda. 
 

III – PRVENSTVO PROLAZA 
 

Član 10. 
(Ulice sa prvenstvom prolaza) 

 
 Prvenstvo prolaza vozila određuje se na ulicama koje predstavljaju osnovu saobraćajne 
mreže. 

 Ulice koje se određuju kao putevi sa prvenstvom prolaza utvrđuje Savjet za bezbjednost 
saobraćaja grada Lukavac zajedno sa nadležnom gradskom službom, a realizaciju Odluke vrši 
nadležna gradska služba. 
 

IV – OGRANIČENJA I ZABRANE 
 

Član 11. 
(Ograničenje brzine kretanja vozila) 

 
 Na putu, u naselju grada Lukavac, vozač ne smije motornim vozilom da se kreće brzinom 
većom od 50 km na sat, odnosno brzinom označenom saobraćajnim znakom za cijelo naseljeno 
mjesto ili njegov dio. 
 Početak – završetak naselja, kao i ograničenje brzine kretanja vozila moraju se obilježiti 
odgovarajućim propisanim saobraćajnim znacima. 
 Nadležna gradska služba može saobraćajnim znakom dozvoliti kretanje vozila i brzinom 
većom od 50 km na sat na putu, naseljima grada Lukavac, čiji saobraćajno – tehnički elementi 
dozvoljavaju. 
 

Član 12. 
(Zabrana kretanja teretnih motornih vozila) 

 
 Zabranjuje se kretanje teretnim motornim vozilima preko 7,5 tona ukupne tehničke 
dopuštene mase i vozilima koja prevoze opasne materije na ulicama iz stava 3. ovog člana bez 
posebnog odobrenja koje izdaje nadležna gradska služba, osim za vozila vatrogasne službe, hitne 
pomoći, MUP-a i teretnih vozila javnih preduzeća čiji je osnivač Grad Lukavac. 
 Postupak izdavanja i visinu naknade za davanje odobrenja za kretanje teretnih motornih 
vozila propisat će Gradonačelnik posebnim pravilnikom. 
 Lokacije, odnosno ulice u kojima je uvedena zabrana kretanja teretnih motornih vozila su: 

1. ul. Lukavačkih brigada (od raskrsnice sa ul. Milerova i Prvom ulicom do raskrsnice sa ul. 
Muhameda Hevaija Uskufija i ul. Bistaračka), 

2. ul. Milerova, 
3. ul. Omladinska, 
4. ul. Alekse Šantića, 
5. ul. Bana Borića, 
6. ul. Podrinjska, 
7. ul. Titova, 
8. ul. Redžepa efendije Muminhodžića, 
9. ul. Žrtava genocida u Srebrenici, 
10. ul. Osmog marta (od raskrsnice sa ul. Omladinska do raskrsnice sa ul. Bistaračka), 
11. ul. Armije RBiH, 
12. ul. Zmaja od Bosne, 
13. ul. Ismeta Mujezinovića, 
14. ul. 8.marta, 
15. ul. Meše Selimovića, 
16. ul. Bistaračka (od raskrsnice sa ul. Osmog marta i ul. Prvomajskom do raskrsnice sa ul. 

Muhameda Hevaija Uskufija i ul. Lukavačkih brigada), 
17. ul. Branilaca Bosne, 
18. ul. Derviša Sušića, 
19. ul. 9.maja, 
20. ul. Kule, 
21. ul. Poštanska, 
22. Trg Slobode, 
23. ul. Mehmedalije Maka Dizdara, 
24. ul. Patriotskog fronta, 
25. ul. Septembarska, 
26. ul. Jaske i Dragana, 
27. Prijeka ulica, 

28. ul. Petrak, 
29. ul. Kulina Bana, 
30. ul. Muhameda Hevaija Uskufija, 
31. ul. Školska, 
32. ul. Lukavačkih pjesnika, 
33. ul. Patriotske lige, 
34. ul. Vase Pelagića, 
35. ul. Bijele zgrade, 
36. ul. Skendera Kulenovića, 
37. ul. Žrtava rata, 
38. ul. Sarajevska, 
39. ul. Kačare, 
40. ul. 25.novembar, 
41. ul. Dr. Deše Mešića, 
42. ul. Kralja Tvrtka I, 
43. ul. Branko Ćopić, 
44. ul. Bosne srebrene, 
45. ul. Čaršijska, 
46. ul. Kratine, 
47. ul. Lukavačka, 
48. ul. Tuzlanskog odreda (od raskrsnice sa ul. Muhameda Hevaija Uskufija sa ul. Kuduzovići i 

ul. Bosne srebrene do raskrsnice sa ul. Mehe Tubića i ul. Čaršijska), 
49. ul. Kuduzovići, 
50. ul. Slatine. 

 
Član 13. 

(Zabrana zadržavanja vozila koje prevoze opasne materije) 
 
 Vozila koja prevoze opasne materije ne smiju se zadržavati na području grada Lukavac i u 
naseljenim mjestima grada osim na mjestima koja su drugim propisima utvrđena (benzinske 
pumpe, naftni terminalni, registrovana skladišta itd.). 
 

Član 14. 
(Zabrana kretanja zaprežnim vozilima i gonjenje stoke) 

 
 Zabranjuje se kretanje zaprežnim vozilima i gonjenje stoka u krdu i stadu u svim ulicama u 
urbanom području. 
 Iznimno, nadležna gradska služba može za turističke, kulturne i slične namjene odobriti 
kretanje kočija, zaprežnih vozila i jahanje konja na ulicama u urbanom području, ukoliko to ne 
ometa normalno odvijanje saobraćaja. 
 

Član 15. 
(Ulice sa jednosmjernim saobraćajem) 

 
 Ulice sa jednosmjernim saobraćajem su: 

1. Trg Slobode – od raskrsnice sa ul. Lukavačkih brigada do raskrsnice sa ul. Patriotskog 
fronta 

2. Ulica Mehmedalije Maka Dizdara – od raskrsnice sa ul. Septembarska do ul. Lukavačkih 
brigada 

3. Ulica Patriotske lige – od raskrsnice sa ul. Patriotskog fronta do raskrsnice sa ul. 
Sarajevska 

4. Ulica Patriotske lige – od raskrsnice sa ul. Sarajevska do raskrsnice sa ul. Septembarska 
5. Ulica Vase Pelagića – od ul. Muhameda Hevaija Uskufija do raskrsnice sa ul. Bijele zgrade 
6. Ulica Školska – od raskrsnice sa ul. Patriotske lige do raskrsnice sa ul. Kulina bana 
7. Ulica Školska – od raskrsnice sa ul. Kulina bana do raskrsnice sa ul. Patriotske lige 
8. Ulica Slatine – od željezničkog prelaza do ul. Partizanski put 
9. Ulica Slatine – od ul. Partizanski put do željezničkog prelaza 
10. Ulica Derviša Sušića – od raskrsnice sa ul. 9.maja do raskrsnice sa ul. Branilaca Bosne 

11. Ulica Alekse Šantića – ulaz sa istoimene ulice polukružno do raskrsnice sa ul. Omladinska 
12. Ulica Bana Borića – od ul. Omladinska polukružno prema desno do ul. Omladinska 
13. Ulica Lukavačkih brigada (sporedna pored Islamskog centra) – od raskrsnice sa ul. Titova 

prema ul. Kule 
14. Ulica Lukavačkih pjesnika – od raskrsnice sa ul. Sarajevska do ul. Kulina bana 
15. Ulica Zmaja od Bosne – od raskrsnice sa ul. Osmog marta do kompleks zgrada „Lucijana“ 

(do kraja poligona). 
16. Ulica iz pravca ul. Lukavačkih brigada prema Trgu Slobode (iza Gradske uprave Lukavac) 

 
 

V – ZAUSTAVLJANJE I PARKIRANJE 
 

a. OPĆE ODREDBE 
 

Član 16. 
(Zabrana zaustavljanja i parkiranja bez saobraćajnog znaka) 

 
 Vozač ne smije da zaustavi ili parkira vozilo na mjestu na kojem bi ono ugrožavalo 
bezbjednost drugih učesnika u saobraćaju ili predstavljalo smetnju za normalno odvijanje 
saobraćaja ili kretanja pješaka. 
 Zabranjeno je parkiranje u svim dvosmjernim ulicama, ukoliko saobraćajnim znakom ili 
oznakom na kolovozu nije drugačije određeno. 
 U ulicama sa jednosmjernim saobraćajem, vozila se mogu zaustavljati odnosno parkirati uz 
desnu ili lijevu ivicu kolovoza, zavisno kako je regulisano saobraćajnim znakom ili oznakama na 
kolovozu. 
 

Član 17. 
(Slučajevi u kojima je zabranjeno zaustavljanje i parkiranje) 

 
 Vozač ne smije da zaustavi ili parkira vozilo naročito: 

- na obilježenom pješačkom prelazu i na razdaljini manjoj od pet metara od tog prelaza, kao i 
na prelazu biciklističke staze preko kolovoza; 

- na prelazu puta preko željezničke ili tamvajske pruge u istom nivou i na udaljenosti manjoj 
od 15 metara; 

- na željezničkim prugama ili u blizini tih pruga ako se time sprečava ili ometa saobraćaj 
vozila koja se kreću po šinama; 

- na raskrsnici i na razdaljini manjoj od pet metara od najbliže ivice poprečnog kolovoza; 
- u tunelima, na mostovima, u podvožnjacima i na nadvožnjacima, kao i na dijelovima puta 

ispod mostova i nadvožnjaka i na razdaljini manjoj od 15 metara od tih objekata; 
- na dijelu puta u blizini vrha prevoja i u krivini gdje je preglednost puta nedovoljna i gdje se 

obilaženje vozila ne bi moglo izvršiti bez opasnosti; 
- na dijelu puta na kojem bi širina slobodnog prolaza od zaustavljenog ili parkiranog vozila do 

neisprekidane uzdužne linije na kolovozu, ili do suprotne ivice kolovoza, ili do neke 
prepreke na putu bila manja od tri metra; 

- na mjestu na kojem bi vozilo zaklanjalo postavljeni saobraćajni znak ili uređaj za davanje 
svjetlosnih saobraćajnih znakova; 

- na biciklističkoj stazi, odnosno traci; 
- na dijelu kolovoza koji je kao stajalište za vozila javnog saobraćajna obilježen saobraćajnim 

znakom i oznakama na kolovozu na udaljenosti manjoj od 15 metara; 
- na svim zelenim površinama, parkovima i sl.; 
- na mjestu koje je označeno kao parking – prostor za lica sa invaliditetom ako vozilo nije 

obilježeno posebnim znakom; 
- na trotoaru, odnosno pješačkoj stazi, ako to nije izričito regulisano saobraćajnim znakom, a 

ako je parkiranje dozvoljeno, mora se ostaviti najmanje 1,6 metara širine na površini za 
kretanje pješaka, s tim da ta površina ne može biti uz ivicu kolovoza. 
 
Osim u slučajevima stava 1 ovog člana, vozač ne smije da parkira vozilo naročito na: 

- prolazima i ulazima škola, ustanova, preduzeća, stambenih zgrada i drugih objekata i iznad 
priključka na vodovodnu mrežu i ulaza u kanalizacionu ili drugu mrežu komunalnih 
organizacija; 

- mjestu na kome bi parkirano vozilo onemogućilo pristup drugom vozilu radi parkiranja ili 
izlazak nekom već parkiranom vozilu; 

- na kolovozu sa dvije saobraćajne trake gdje se saobraćaj odvija u oba smjera. 
 

Član 18. 
(Zabrana parkiranja za autobuse, teretna vozila, kamp prikolice i sl.) 

 
 Na području gradskih cesta namijenjenih za saobraćaj, zabranjeno je parkiranje autobusa, 
teretnih vozila preko 3,5 tone najveće tehničke dopuštene mase, kamp prikolice, osim na 
posebnim mjestima (parkiralištima) koja su određena ovom Odlukom ili rješenjem nadležne 
gradske službe. 
 Posebna mjesta (parkirališta) iz stava 1. ovog člana označit će se saobraćajnim znakom 
obavijesti sa pripadajućom dopunskom tablom. 
 
 

b. JAVNA PARKIRALIŠTA 
 

Član 19. 
(Vrste parkirališta) 

 
 Za parkiranje vozila na području grada utvrđuju se javna parkirališta. 
 Javnim parkiralištem smatra se javna površina namijenjena isključivo za zaustavljanje i 
parkiranje određena ovom Odlukom ili rješenjem nadležne gradske službe. 
 Parkirališta u smislu ove Odluke su površine na kojima se mogu parkirati motorna vozila 
duže od 5 minuta. 
 Parkirališta mogu biti opća parkirališta, posebna parkirališta, rezervisani prostor za 
parkiranje, parking za stanare, parkirališta otvorenog i zatvorenog tipa, stalna i privremena 
parkirališta. 
 

Član 20. 
 
 Opća parkirališta su mjesta na kojima se mogu parkirati putnički automobili i teretna 
motorna vozila do 3,5 tona ukupne dozvoljene mase. 
 Posebna parkirališta su mjesta na kojima se mogu parkirati vozila određene kategorije, 
vrste, namjene iz člana 23. ove Odluke. 
 Rezervisani prostor za parkiranje vozila je onaj prostor koji se rezerviše isključivo za 
parkiranje od strane pojedinih organa, preduzeća ili drugih pravnih i fizičkih lica. 
 Rezervisani prostor iz stava 3 ovog člana može se vršiti na osnovu ugovora između 
davaoca i korisnika usluga. 
 Parking za stanare su mjesta na kojima se mogu parkirati vozila stanara koji pripadaju 
određenom stambenom objektu. 
 Otvorena javna parkirališta su ona parkirališta koja zbog saobraćajne situacije nije moguće 
fizički zatvoriti preprekama. 
 Zatvorena javna parkirališta su parkirališta koja se u cilju kontrole ulaza i izlaza vozila mogu 
fizički zatvoriti, a da se ne remete normalni tokovi saobraćaja. 
 Na stalnim javnim parkiralištima parkiranje se naplaćuje tokom cijele kalendarske godine. 
 Na privremenim javnim parkiralištima parkiranje se naplaćuje tokom privremene regulacije 
saobraćaja, organizacije prigodnih manifestacija, priredbi i slično. 

Član 21. 
(Javna parkirališta) 

 
 Lice ili vlasnik koje upravlja vozilom prilikom ulaska na javno parkiralište na kome se vrši 
naplata prihvata uslove parkiranja propisane ovom Odlukom. 
 Javna parkirališta moraju biti označena saobraćajnom signalizacijom u skladu sa Zakonom 
o osnovama bezbjednosti saobraćaja na putevima u BiH, Pravilnikom o saobraćajnim znakovima i 
signalizaciji na cestama, načinu obilježavanja radova i prepreka na cesti i znakovima koje 
učesnicima u saobraćaju daje ovlaštena osoba i ovom Odlukom. 
 Javna parkirališta na kojima se naplaćuje parkiranje imaju na vidnom mjestu istaknuto 
obavještenje koje sadrži naziv javnog parkirališta, zonu, vrijeme naplate, cijenu parking karte, 
način parkiranja i kategorije motornih vozila koje se mogu parkirati na tom parkiralištu. 
 Pripremanje i obilježavanje javnih parkirališta vrši ugovorom ovlašteno pravno lice. 
 Davalac usluga na javnim parkiralištima na kojima se naplaćuje parkiranje ne snosi 
odgovornost u slučaju otuđenja motornog vozila ili nastanka štete na istim. 
 

Član 22. 
(Kategorizacija javnih parkirališta) 

 
 Kategorizaciju javnih parkirališta na području Grada Lukavac, po vrsti i zoni parkiranja 
odredit će nadležna gradska služba. 
 

Član 23. 
(Posebna parkirališta) 

 
 Mjesta gdje se mogu parkirati teretna motorna vozila, autobusi i putnički automobili sa 
kamp prikolicama i kamp prikolice su: 

1. ul. Lukavačkih brigada (tenis centar) 
2. ul. Poštanska (sportska dvorana) 
3. ul. Titova (Dom kulture) 
4. ul. Titova (AAM zgrade) 

 
 Na ulici Titova iz stava 1., tačka 4. ovog člana se mogu parkirati samo teretna motorna 
vozila Auto-Škola danom kada se provodi polaganje vozačkih ispita iz oblasti upravljanja motornim 
vozilima od 07:00 do 14:30 sati. 

 
Član 24. 

(Pružanje usluga parkiranja) 
 
 Pružanje usluga i održavanje javnih parkirališta uz naplatu, rezervaciju parking prostora za 
fizička i pravna lica vrši pravno lice registrovano za pružanje navedenih usluga. 
 Površine koje će služiti kao javna parkirališta na području Grada Lukavac određuje 
nadležna gradska služba. 
  

Član 25. 
(Termini u kojima se plaća naknada korištenja parkinga) 

 
 Na javnim parkiralištima na kojima se naplaćuje parkiranje, radno vrijeme će biti određeno 
svim radnim danima i subotom u periodu od 07:00 do 22:00 sata. Izuzetno, nadležna gradska 
služba može, zbog objektivnih okolnosti, odrediti i drugačije radno vrijeme koje mora biti istaknuto 
na javnim parkiralištima za koje se primjenjuje. 
 Nedjeljom i državnim praznicima na javnim parkiralištima neće se vršiti naplata. 

Član 26. 
(Parking karte) 

 
 Parking karta je isprava kojom korisnik parkirališta dokazuje da je platio odgovarajuću 
naknadu za korištenje parkirališta u okviru dopuštenog vremena. 
 Kartu za parkiranje korisnik je dužan istaknuti s unutrašnje strane prednjeg vjetrobranskog 
stakla vozila, na način da bude vidljiv serijski broj, te da iz nje ovlašteno lice za naplatu parkiranja 
može utvrditi podatke (godinu, dan, sat i minut početka parkiranja), u roku od 10 minuta od 
parkiranja vozila. 
 Ako korisnik parkinga ne istakne valjanu parking kartu ili je istakne tako da se ne može 
provjeriti njena valjanost, smatrat će se da nema valjane karte. 

 
Član 27. 

(Vrste parking karti) 
 

1. Satne i cjelodnevne parking karte 
2. Mjesečne i godišnje parking karte 
3. Povlaštene parking karte za pravna i fizička lica (godišnje parking karte) 

 
Član 28. 

(Uslov i način  sticanja/korištenja parking karte) 
 
 Korisnik parkinga, parking kartu može kupiti na sljedećim prodajnim mjestima: 

1. Satnu i cjelodnevnu parking kartu korisnik parkinga može kupiti na parking automatima, 
kiosk trafikama, putem sms poruke, kontrolora/inkasanta. 

2. Mjesečne i godišnje parking karte korisnik parkinga može kupiti u prostorijama davalaca 
usluga. 

3. Povlaštene parking karte pravna i fizička lica mogu koristiti na javnom parkingu uz 
dostavljanje sljedeće dokumentacije (orginal ili ovjerenu kopiju): 
 

a) Fizička osoba (stanar) može koristiti povlaštene uslove parkiranja (povlaštenu 
parking kartu) na javnom parkingu koji se nalazi u istoj ulici na kojoj ima 
prebivalište/boravište uz dostavljanje sljedeće dokumentacije: 
(a.1) uvjerenje o prebivalištu – CIPS (ne stariji od 6 mjeseci) ili vlasnički list ili ZK 

izvadak. 
(a.2) važeće potvrde o registraciji i potvrde o vlasništvu vozila. 

 
(b) Pravo na povlaštenu parking kartu može ostvariti i osoba na javnom parkingu koji se 

nalazi u istoj ulici u kojoj je sjedište poslodavca, kao i pravna osoba na javnom 
parkingu na kojem se nalazi poslovni objekat u njegovom vlasništvu, fizičko lice 
(zaposlenik) koji koristi službeno vozilo 24h ili vozilo u vlasništvu, uz dostavljanje 
sljedeće dokumentacije: 
(b.1) za fizička lica dokaz o zaposlenju kod poslodavca koji ima sjedište na datom 

području, a za pravna lica i dokaz o registraciji firme 
(b.2) za fizičko lice (zaposlenika) koji koristi službeno vozilo ili vozilo u vlasništvu 

24h, te koristi parking prostor na adresi stanovanja, dužno je dostaviti Izjavu 
od poslodavca o korištenju vozila 24h. 

(b.3) važeće potvrde o registraciji i potvrde o vlasništvu kao dokaz da ima vozilo u 
vlasništvu, vlasništvu užeg člana porodice ili leasingu. 

 
Član 29. 

 
 Cijene parking karti u sladu sa članom 32. stava 1. Statuta Grada Lukavac, odredit će 
Gradsko vijeće Odlukom. 

Član 30. 
(Važenje parking karte) 

 
 Vozila s mjesečnom i godišnjom parking kartom, osim vozila sa povlaštenom parking 
kartom, mogu biti vremenski neograničeno parkirani na svim javnim parkiralištima na kojima se vrši 
naplata unutar zone za koju je parking karta izdata, i u zonama nižim od te, a u periodu važenja 
parking karte. 
 Izdavanje mjesečne, godišnje i povlaštene parking karte ne obavezuje ovlašteno pravno 
lice da za iste obezbjedi kontinuirano slobodno mjesto. 

 
Član 31. 

(Vrste i način rezervacije parking mjesta) 
 
 Javna parkirališta mogu biti sa naplatom i bez naplate. 
 Rezervisani prostor za parkiranje vozila je onaj prostor koji se rezerviše isključivo za 
parkiranje od strane pojedinih organa, preduzeća ili drugih pravnih i fizičkih lica. 
 Fizičko lice može rezervisati samo jedno parking mjesto, a pravno lice najviše tri parking 
mjesta u zoni u kojoj se nalazi objekat u njegovom vlasništvu ili pod zakupom. 
 Davalac usluga, na osnovu podnesenog zahtjeva korisnika, može odobriti izdavanje 
rezervisane parking karte za tačno određeno mjesto, koje mora biti numerisano i označeno sa 
slovom „R“. 
 Vozila parkirana na rezervisanom prostoru za parkiranje moraju biti obilježena 
odgovarajućom oznakom koju izdaje davalac usluga parkiranja, na osnovu ugovora o rezervaciji 
parkiranja. 
 Rezervisani parking prostor mora biti uređen i označen odgovarajućom vertikalnom i 
horizontalnom saobraćajnom signalizacijom. 
 Uređenje i ozačavanje rezervisanog parking prostora pada na teret davaoca usluga tok 
parkirališta, odnosno parking mjesta. 
 U slučaju izmjene saobraćajnih okolnosti prije isteka roka na koje je mjesto rezervisano, 
davalac usluga dužan je korisniku osigurati drugo rezervisano parking mjesto. 
 Izdavanje rezervisane parking karte obavezuje davaoca usluga da za korisnika iste 
obezbjedi kontinuirano slobodno parking mjesto. 
 

Član 32. 
(Parkinzi za osobe sa invaliditetom) 

 
 Na javnim parkirališta na posebno obilježenim mjestima rezervisanim za parkiranje vozila 
osoba sa invaliditetom, osobe sa invaliditetom koje na vozilu imaju istaknut važeći međunarodni 
znak pristupačnosti, u skladu sa odredbama člana 29. Zakona o osnovama bezbjednosti 
saobraćaja na putevima u BiH i odredbama Pravilnika o načinu obilježavanja vozila kojim upravlja 
lice sa oštećenim ekstremitetima, imaju pravo parkirati bez plaćanja naknade, kao i korisnik vozila. 
 

Član 33. 
(Vozila oslobođena od plaćanja naknade) 

 
 Vozila hitne medicinske pomoći, policije i vatrogasna vozila, kada u toku intervencije koriste 
janva parkirališta ne plaćaju naknadu za parkiranje. 
 

Član 34. 
(Zabrana parkiranja na javnim parkiralištima) 

  
 Na javnim parkiralištima zabranjeno je: 

- Ostavljanje neispravnog ili havarisanog vozila, zbog dotrajalosti neupotrebljivih vozila, kao i 
vozila koja nemaju svoj vlastiti pogon. 

- Zauzimanje parking mjesta putem ograđivanja (rampa, ograde i drugi predmeti koji fizički 
ometaju parkiganje). 

- Plaketiranje, crtanje i pisanje grafita i drugih sadržaja na parkirališnoj opremi i saobraćajnoj 
signalizaciji na parkinzima. 

- Vršenje popravke vozila duže od 15 minuta. 
- Trajno odlaganje smeća, ogrevnog, građevinskog i drugog materijala. 
- Vršenje bilo kakve radnje koje bi ometale nesmetano parkiranje ili oštetilo parkirana vozila. 

 
Član 35. 

(Povreda odredaba/uslova za korištenje javnog parkirališta) 
 

 Korisnik parkinga čini povredu odredaba uslova korištenja javnog parkirališta propisanih 
ovom Odlukom, koja će biti sankcionisana plaćanjem ugovorene kazne ako: 

1. ne istakne parking kartu na vjetrobranskom staklu vozila nakon parkiranja u roku od 10 
minuta, u skladu sa članom 26. ove Odluke, 

2. koristi parking kartu koja ne odgovara zoni parkiranja, 
3. ako koristi povlaštenu parking kartu koja nije u skladu sa ovom Odlukom, 
4. prekorači dopušteno vrijeme parkiranja, 
5. ako svojim položajem parkiranja zauzima više parking mjesta, 
6. ako je vozilo parkirano na posebno označenom mjestu za invalidne osobe bez 

međunarodnog znaka pristupačnosti, 
7. ako korisnik parking prostora prilikom plaćanja parking karte putem SMS-a, ne unese 

valjane registarske oznake. 
 
 

c. TAKSI STAJALIŠTA 
 

Član 36. 
(Taksi stajališta) 

 
 Lokacije i naziv taksi stajališta na području Grada Lukavac: 

1. ul. Kule – „Autobuska stanica Lukavac“ 
2. ul. Branilaca Bosne – „Trg Bremena“ 
3. ul. Petrak – „Petrak“ 
4. ul. Tuzlanskog odreda – „Zanatski centar Lukavac Mjesto“ 
5. ul. Dr. Deše Mešića – „Dom zdravlja Lukavac“ 
6. ul. 25.novembra – „Stadion“ 
7. ul. Kulina bana – „Klas Lukavac“ 
8. ul. Kulina bana – „Elektrodistribucija“ 
9. ul. Lukavačkih brigada – „Tržni centar“ 

 
 Taksi stajališta se obilježavaju u skladu sa Pravilnikom o uslovima koje moraju ispunjavati 
taksi stajališta. 
 
 

d. PREMJEŠTANJE NEPROPISNO ZAUSTAVLJENIH I PARKIRANIH VOZILA. 
 

Član 37. 
(Premještanje nepropisno zaustavljenih i parkiranih vozila) 

 
 Ovlašteno službeno lice odredit će da se vozilo premjesti na drugo mjesto ako je 
zaustavljeno ili parkirano na mjestima iz članova 17. i 18. ove Odluke i u svim drugim slučajevima 
kada je zaustavljeno ili parkirano na mjestu na kojem ugrožava bezbjednost saobraćaja, ili ometa 
normalno odvijanje saobraćaja. 
 Premještanje vozila iz stava 1. ovog člana obavlja nadležno Ministarstvo unutrašnjih 
poslova, odnosno pravno ili fizičko lice koje ovlasti nadležno Ministarstvo unutrašnjih poslova. 

Član 38. 
(Postupak uklanjanja vozila) 

 
 Ako vlasnik, odnosno korisnik vozila iz prethodnog člana nije prisutan ili odbija da premjesti 
vozilo, odnosno ne premjesti vozilo bez odlaganja, odnosno ne ukloni vozilo, ovlašteno lice iz člana 
37. ove Odluke će izvršiti premještanje tog vozila, specijalnim vozilom namijenjenim za tu svrhu. 
 Premještanje vozila se vrši o trošku vlasnika, odnosno korisnika vozila. 
 Prije premještanja vozila ovlašteno lice će izvršiti fotografisanje vozila. 
 Ovlaštena službena osoba, odnosno ovlašteno službeno lice Policijske uprave Lukavac 
odredit će premještanje vozila na trošak vlasnika, odnosno korisnika vozila, u svim slučajevima 
kako zaustavljeno ili parkirano vozilo onemogužava bezbjedno ili nesmetano odvijanje motornog ili 
pješačkog saobraćaja, kao i zbog potreba održavanja reda i mira ili javne priredbe. 
 Izuzetno, troškove premještanja vozila radi održavanja javnog reda i mira, bezbjednosti ili 
javnih priredbi ne snosi vlasnik ili korisnik vozila, ako prethodno nije bilo označeno ili objavljeno da 
je na određenom mjestu zaustavljanje ili parkiranje zabranjeno. 
 

Član 39. 
(Zapisnik o premještanju vozila) 

 
 Ovlašteni službenik, po čijem nalogu je izvršeno premještanje, sačinjava poseban zapisnik. 
 U zapisniku iz prethodnog stava unose se podaci o vozilu (registarski broj, marka, tip i dr.), 
mjesto sa kojeg vozilo premješta, razlog premještanja, vrijeme kada je počelo premještanje, te 
zapažanje o vizuelnom pregledu vozila (da li je vozilo zaključano, postoje li vidljiva oštećenja i koja 
su i sl.) 
 Zapisnik se sastavlja u tri primjerka od kojih se jedan primjerak predaje vlasniku, odnosno 
korisniku vozila, prilikom preuzimanja vozila, jedan primjerak zadržava ovlašteno lice, a jedan 
primjerak se daje u evidenciju. 
 

Član 40. 
(Nalog za premještanje vozila) 

 
 Ako se vlasnik, odnosno korisnik vozila javi prije početka poduzimanja radnje premještanja 
vozila, vozilo će mu biti predano i izdan nalog da ga sam premjesti bez odlaganja. 
 

Član 41. 
(Troškovi premještanja i čuvanja vozila) 

 
 Pored troškova premještanja vozila, vlasnik, odnosno korisnik vozila, snosi troškove 
čuvanja na mjestu određenom za tu svrhu, od momenta premještanja do momenta preuzimanja 
vozila. 
 Čuvanje premještenih vozila do časa preuzimanja od strane vlasnika, odnosno korisnika 
vozila vrši ovlaštena institucija. 
 

Član 42. 
(Obavještenje o premještenom vozilu) 

 
 Obavještenje o mjestu na koje je vozilo premješteno, vlasnik odnosno korisnik vozila može 
dobiti u dežurnoj službi Policijske uprave Lukavac. 
 

Član 43. 
(Preuzimanje vozila) 

 
 Prilikom preuzimanja vozila sastavlja se zapisnik o primopredaji, koji potpisuje vlasnik, 
odnosno korisnik vozila i lice koje predaje vozilo. 
 Zapisnik sadrži podatke o identitetu vozila i vlasnika, odnosno korisnika vozila i vremenu 
preuzimanja. Jedan primjerak zapisnika predaje se vlasniku, odnosno korisniku vozila. 
 Uz zapisnik iz prethodnog stava, vlasniku, odnosno korisniku vozila, predaje se zapisnik iz 
člana 38. ove Odluke. 



 

 

Strana 13 od 19 
 

 Ako vlasnik, odnosno korisnik vozila smatra da mu je vozilo oštećeno prilikom premještanja 
ili čuvanja, o tome će se sačiniti poseban zapisnik. 
 Na osnovu zapisnika iz prethodnog stava, vlasnik odnosno korisnik vozila može pokrenuti 
postupak za naknadu štete. 
 

Član 44. 
(Čišćenje snijega) 

 
 Za vrijeme uklanjanja snijega sa cesta namijenjenim za saobraćaj, nije dozvoljeno 
zaustavljanje i parkiranje vozila na određenim površinama javnog saobraćaja, gdje se vrši čišćenje 
i uklanjanje snijega. 
 Privredno društvo koje uklanja snijeg dužno je da prije početka uklanjanja i razgrtanja 
snijega postavi znak zabrane zaustavljanja i parkiranja i ostavi pismenu obavijest na parkiranom 
vozilu. 
 Vlasnici, odnosno korisnici vozila dužni su da uklone svoja vozila u roku od 3 sata po 
postavljanju znaka. Ako vlasnik, odnosno korisnik vozila ne postupi na način u prethodnom stavu, 
ovlaštena institucija izvršit će premještanje vozila po odredbama članova od 37. do 42. ove Odluke 
 

Član 45. 
(Zabrana parkiranja dotrajalih havarisanih i neregistrovanih vozila) 

 
 Na cesti, mjestu, odnosno prostoru namijenjenom za zaustavljanje i parkiranje vozila, kao i 
na posebno uređenoj saobraćajnoj površini namijenjenoj za kretanje pješaka, trotoarima, zelenim 
površinama ne smiju se ostavljati vozila koja se ne upotrebljavaju u saobraćaju zbog dotrajalosti 
(havarisana, neregistrovana i slično). 
 Kada se utvrdi da je vozilo iz stava 1. ovog člana ostavljeno, Policijska uprava Lukavac 
izdat će vlasniku, odnosno korisniku vozila pismenu naredbu da vozilo ukloni u roku od 3 dana od 
dana prijema naredbe. Ako vlasnik, odnosno korisnik vozila ne postupi po naredbi, ovlaštena 
institucija uklonit će vozilo o trošku vlasnika po odredbama članova od 37. do 42. ove Odluke. 
 
 

VI – OBUČAVANJE KANDIDATA ZA VOZAČE 
 

Član 46. 
(Polazno mjesto za polaganje vozačkog ispita) 

 
 Polazno mjesto za polaganje vozačkog ispita iz oblasti upravljanja motornim vozilima na 
području grada Lukavac je sa ulice Ismeta Mujezinovića danom petak ili drugi dan koji odredi 
Ministarstvo obrazovanja i nauke TK u vremenskom periodu od 08:00 do 16:00 sati. 
 

Član 47. 
(Lokacija i termin na kojima je zabranjenja obuka) 

 
 U ulici Lukavačkih brigada apsolutno je zabranjenja obuka kandidata za upravljanje 
motornim vozilima prvog dana u sedmici (ponedjeljak) u vremenu od 06:00 do 17:00 sati. 
 
 

VII – DJEČIJE IGRE NA CESTI 
 

Član 48. 
(Uslovi za dozvolu dječijih igara na cesit) 

 
 Gradonačelnik, uz stručno mišljenje nadležne gradske službe i Savjeta za bezbjednost 
saobraćaja grada Lukavac, može odrediti ulice u kojima će se održavati dječije igre (klizanje, 
sankanje, igre loptom, vožnjom na romobilu i sl.) na prijedlog obdaništa, škola i drugih ustanova. 

 Za vrijeme održavanja dječijih igara iz prethodnog stava, mora biti zabranjen saobraćaj za 
motorna vozila uz obavezno regulisanje saobraćaja u skladu sa Zakonom o osnovama 
bezbjednosti saobraćaja na putevima u BiH. 
 
 

VIII – PRIREDBE I DRUGE AKTIVNOSTI NA CESTAMA 
 

Član 49. 
(Održavanje priredbi i aktivnosti na javnoj cesti) 

 
 Sportske, kulturne i druge priredbe i aktivnosti na javnoj cesti, ulici i pješačkoj zoni u gradu 
ne smiju se održavati bez odobrenja. 
 Odobrenje izdaje nadležna gradska služba. 
 Izuzetno, za priredbe i aktivnosti koje se održavaju u uvjetima uobičajnog odvijanja 
saobraćaja, nije potrebno odobrenje. 
 
 

IX – POSEBNE MJERE BEZBJEDNOSTI 
 

Član 50. 
(Prodaja i izlaganje vozila) 

 
 Zabranjeno je vršiti prodaju ili izlagati vozila za prodaju na ulicama, trgovima, trotoarima, 
parkinzima ili drugim površinama koje su određene za saobraćaj vozila ili kretanje pješaka. 
 Prodaja i izlaganje vozila može se vršiti samo na mjestu određenom za tu svrhu. 
 

Član 51. 
(Pranje i popravka vozila) 

 
 Pranje i popravka vozila na javnim saobraćajnim površinama je zabranjeno. 
 Izuzetno, na licu mjesta se mogu vršiti nužne popravke na vozilu nastale u toku vožnje, 
samo ako se kvar na drugi način ne može otkloniti, pod uvjetom da se time ne ometa uredno i 
bezbjedno odvijanje saobraćaja uz obavezu isticanja odgovarajuće saobraćajne signalizacije. 
  

Član 52. 
(Obaveza označavanja opasnog ili oštećenog dijela kolovoza ili trotoara) 

 
 Ako se dio kolovoza ili trotoara ne može koristiti za saobraćaj vozila ili kretanje pješaka 
zbog privremene opasnosti (odronjavanje sa zgrade, skidanje snijega, radovi i sl.) izvođač radova 
dužan je da postavi odgovarajuće saobraćajne znakove na obje strane tog prostora. 
 Obavezu označavanja opasnog ili oštećenog mjesta ima i korisnik ili vlasnik infrastrukturnih 
instalacija. 
 

Član 53. 
(Obaveze privrednog društva zaduženog za održavanje svjetlosnih znakova) 

 
 Privredno društvo koje održava svjetlosne znakove, dužno je vršiti pregled njihove 
ispravnosti i kvarove otklanjati odmah. 
 Privredno društvo koje je zaduženo za izvođenje radova ili održavanje cesta namijenjih za 
saobraćaj dužno je ispunjavati svoje obaveze prema ugovoru i propisima iz te oblasti. 

 
Član 54. 

(Obnavljanje horizontalne saobraćajne signalizacije) 
 

 Horizontalna saobraćajna signalizacija na saobraćajnicama, autobusnim stanicama i taksi 
stajalištima mora se obnavljati najmanje dva puta godišnje. 
 Horizontalna saobraćajna signalizacija se iscrtava na osnovu saobraćajnog projekta. 

Član 55. 
(Postavljanje, održavanje i kontrola saobraćajnih znakova i oznaka) 

 
 O postavljanju, održavanju i kontroli saobraćajnih znakova, oznaka na kolovozima i druge 
opreme za regulisanje saobraćaja, redovno se stara nadležna gradska služba, po službenoj 
dužnosti inspekcije za ceste, komunalne inspekcije i Policijske uprave Lukavac, svako iz svoje 
nadležnosti 

 

X – ZAŠTITA JAVNIH SAOBRAĆAJNIH POVRŠINA 
 

Član 56. 
(Zabrana postavljanja predmeta kojima se ometa odvijanje saobraćaja) 

 
 Zabranjeno je bez odobrenja nadležne gradske službe, na bilo koji način, na javnim 
saobraćajnim površinama ostavljati, postavljati, ugrađivati i sl. predmete ili materijale, ili izvoditi 
radove kojim se oštećuju površine i objekti koji pripadaju tim površinama, zauzimaju saobraćajne 
površine, ometanje, odvijanje saobraćaja ili ugrožava čovjekova okolina. 

 
Član 57. 

(Zabrana postavljanja, uklanjanja i oštećivanja znakova i opreme) 
 
 Zabranjeno je neovlašteno postavljanje, uklanjanje i oštećivanje saobraćajnih znakova i 
opreme puta ili izmjene značenja saobraćajnih znakova. 
 

Član 58. 
(Nadoknada nanesene štete) 

 
 Pravno ili fizičko lice koje je nanijelo štetu iz člana 56. i 57. ove Odluke, dužno je 
nadoknaditi štetu prema cjenovniku ili ponudi izvođača radova odmah, a najkasnije u roku od 8 
dana od dana nastanka štete, prema zaključku nadležne gradske službe ili inspekcije, a ukoliko je 
pokrenut sudski postupak utvrđivanje krivice, 8 dana od dana pravosnažnosti sudske presude. 
 
 

XI – POSEBNA TIJELA ZA BEZBJEDNOST I UNAPREĐENJE SAOBRAĆAJA 
 

Član 59. 
(Savjet za bezbjednost saobraćaja) 

 
 Radi unapređenja sigurnost isaobraćaja na području Grada Lukavac, ostvarivanje 
koordinacije svih organa i organizacija koje se bave pitanjima saobraćaja, Gradsko vijeće 
obrazovat će Savjet za bezbjednost saobraćaja koji broji od 7 do 9 članova. 
 Članovi Savjeta za bezbjednost saobraćaja imenuju se iz reda stručnjaka za oblast 
saobraćaja na cestama. 
 Mandat članova Savjeta vezan je mandatom saziva Gradskog Vijeća. 
 

Član 60. 
(Zadaci Savjeta za bezbjednost saobraćaja) 

 
 Zadaci Savjeta za bezbjednost saobraćaja: 

- unaprijeđenje baezbjednost isaobraćaja na cestama, 
- unaprijeđenje saobraćajnog vaspitanja i obrazovanja učesnika u saobraćaju, razvijanje 

saobraćajno – obrazovnog rada u školskim i predškolskim ustanovama, 
- organizuje saobraćajno – vaspitne akcije i manifestacije u oblasti saobraćajne preventive, 
- organizovanje i podsticanje naučno – istraživačkog rada iz oblasti bezbjednosti saobraćaja i 

organizovanje naučnih i stručnih skupova, 
- pripremanje, davanje mišljenja i razmatranje nacrta propisa iz oblasti bezbjednosti 

saobraćaja, 

- saradnja sa organizacijama iz oblasti javnog informisanja u cilju blagovremenog 
informisanja o mjerama u vezi sa unapređenjem saobraćaja, 

- vršenje i drugih poslova u vezi sa bezbjednosti saobraćaja na cestama. 
 
 

XII – NADZOR 
 

Član 61. 
(Nadzor na provođenjem Odluke) 

 
 Nadzor nad provođenjem ove Odluke obavlja Policijska uprava Lukavac i nadležna gradska 
inspekcija u okviru svojih nadležnosti. 
 Policijski i inspekcijski nadzor nad općin i pojedinačnim aktima, uvjete i način nadziranja, te 
poduzimanja mjera određenih ovom Odlukom, provode ovlaštena službena lica policije i nadležna 
gradska inspekcija za ceste, odnosno komunalna inspekcija. 
 

Član 62. 
(Prava i dužnosti inspekcije) 

 
 Inspekcija ima pravo i dužnosti da: 

- naredi otklanjanje nedostataka koji su u suprotnosti sa ovom Odlukom, 
- obustavi ili zabrani radove ili radnje koje su u suprotnosti sa ovom Odlukom, 
- naredi ili odobri da se poduzmu radnje ili radovi zbog dovođenja u prvobitno ili ispravno 

stanje, 
- poduzme ostale mjere i radnje u cilju provođenja ove Odluke i drugih propisa iz ove oblasti, 
- prati provođenje donešenih mjera. 

  
 Inspekcijski pregled, kao i kompletan upravni postupak se vrši prema Zakonu o upravnom 
postupku FBiH, Zakonu o inspekcijama TK, Zakonu o organizaciji organa uprave u FBiH, Zakon o 
osnovama bezbjednosti saobraćaja na putevima BiH, Zakon o cestama FBiH i ovoj Odluci. 
 Žalba na inspekcijsko rješenje ne odlaže izvršenje rješenja. 
 

Član 63. 
(Otklanjanje nedostataka ili poduzimanje određenje radnje) 

 
 U slučaju kad je ugrožena bezbjednost saobraćaja, te životi i zdravlje ljudi, inspektor može 
narediti otklanjanje nedostataka ili poduzimanje određene radnje ili radova i inspekcijskom 
zapisnikom, s tim što je obavezan donijeti rješenje u roku od tri dana od dana uručivanja zapisnika. 
 Rok izvršenja teče od dana predaje zapisnika. 
 Na zahtjev inspekcije, Policijska uprava Lukavac je dužna pružiti asistenciju policije. 
 
 

XIII – KAZNENE ODREDBE 
 

Član 64. 
(Visina kazni za preduzeća ili druga pravna lica) 

 
 Novčanom kaznom u iznosu od 300,00 KM do 3.000,00 KM kaznit će se za prekršaje 
preduzeća ili drugo pravno lice ako: 

1. izmjeni režim saobraćaja ili privremeno ograniči saobraćaj bez odobrenja (član 6.), 
2. postavi znakove informacije, reklamnih panoa i natpisa bez odobrenja (član 7.), 
3. se kreće teretno vozilo u ulicama u kojima je uvedena zabrana saobraćaja bez dozvole 

od nadležne gradske službe (član 12.) 
4. ostavi vozilo protivno odredbama člana 45. ove Odluke, 
5. naredi ili dozvoli obučavanje kandidata za vozače motornih vozila protivno odredbama 

člana 47. ove Odluke, 
6. organizuje priredbe bez odobrenja nadležne gradske službe (član 49.), 

7. ne postavi saobraćajnu signalizaciju za slučajeve iz člana 52. ove Odluke, 
8. bez odobrenja, na bilo koji način, na javnim saobraćajnim površinama ostavlja, 

postavlja, ugrađuje i sl. predmete ili materijale, ili izvodi radove kojim se oštećuju 
površine i objekte koji pripadaju tim površinama, zauzima saobraćajne površine, ometa 
odvijanje saobraćaja ili ugrožava čovjekovu okolinu, što je suprotno članu 56. ove 
Odluke, 

9. neovlašteno postavlja, uklanja i oštećuje saobraćajne znakove i opremu puta ili mijenja 
značenje saobraćajnih znakova (član 57.), 

10. ne postupi po aktu, nalogu, zapisniku, rješenju ili zaključku nadležnog inspektora iz 
članova 61., 62. i 63. ove Odluke. 

 
Za prekršaje iz prethodnog stava kaznit će se novčanom kaznom od 100,00 KM do 300,00 

KM i odgovorno lice u preduzeću ili drugom pravnom licu. 
 

Član 65. 
(Visina kazni za fizička lica) 

 
 Novčanom kaznom od 50,00 KM do 250,00 KM kaznit će se za prekršaje fizička lica ako: 

1. postavi znakove informacija, reklamnih panoa i natpisa bez odobrenja (član 7.), 
2. javne parkinge koristi suprotno odredbama člana 34. ove Odluke, 
3. ne postupi u skladu sa članom 44., stav 3. ove Odluke, 
4. ne postpi po naredbi u predviđenom roku prema članu 45., stav 2. ove Odluke, 
5. bez odobrenja, na bilo koji način, na javnim saobraćajnim površinama ostavlja, postavlja, 

ugrađuje i sl. predmete ili materijale, ili izvodi radove kojim se oštećuju površine i objekte 
koji pripadaju tim površinama, zauzima saobraćajne površine, ometa odvijanje 
saobraćaja ili ugrožava čovjekovu okolinu, što je suprotno članu 56. ove Odluke, 

6. neovlašteno postavlja, uklanja i oštećuje saobraćajne znakove i opremu puta ili mijenja 
značenje saobraćajnih znakova (član 57.), 

7. ne postupi po aktu, nalogu, zapisniku, rješenju ili zaključku nadležnog inspektora iz 
članova 61., 62. i 63. ove Odluke. 

 
Član 66. 

(Visina kazni za vozače) 
 
 Novčanom kaznom od 50,00 KM do 250,00 KM kaznit će se za prekršaje vozači ako: 

1. upravlja vozilom protivno odredbama člana 12. ove Odluke, 
2. prevozi opasne materije protivno odredbama člana 13. ove Odluke, 
3. zaustavi i parkira vozilo suprotno odredbama člana 18. ove Odluke, 
4. ne parkira teretno vozilo, traktor, autobus ili putnički automobil sa kamp prikolicom po 

odredbama člana 23. ove Odluke, 
5. obavlja pranje i popravku vozila protivno odredbama člana 51. ove Odluke, 
6. ne postupi po aktu, nalogu, zapisniku, rješenju ili zaključku nadležnog inspektora iz 

članova 61., 62. i 63. ove Odluke. 
 

Član 67. 
 

 Novčanom kaznom od 30,00 KM kaznit će se za prekršaje ako: 
1. upravlja zaprežnim vozilom suprotno članu 14. ove Odluke, 
2. gonič stoke postupi suprotno odredbama člana 14. ove Odluke. 

 
Član 68. 

(Finansiranje preventivnih aktivnosti) 
 
 Novčane kazne naplaćene po ovoj Odluci prihod su Grada Lukavac, a koriste se za 
finansiranje preventivnih aktivnosti u cestovnom saobraćaju (informativno – propagandna 
djelatnost, unapređenje saobraćajno – tehničke kulture, nabavke i postavljanje saobraćajnih 
znakova, sanacija ulica i drugih aktivnosti koje se odnose na unapređenje bezbjednosti 
saobraćaja, te troškovi rada Savjeta za bezbjednost saobraćaja Grada Lukavac). 

XIV – PRELAZNE I ZAVRŠNE ODREDBE 
 

Član 69. 
(Prestanak važenja Odluke) 

 
 Stupanjem na snagu ove Odluke prestaje da važi Odluka o bezbjednosti i organizaciji 
saobraćaja na putevima općine Lukavac („Službeni glasnik općine Lukavac“, broj: 06/21 i 01/22). 
 

Član 70. 
(Stupanje na snagu) 

 
 Ova Odluka stupa na snagu prvog dana od objavljivanja u Službenom glasniku grada 
Lukavac. 

OBRAZLOŽENJE 
 

I – PRAVNI OSNOV 
 
 U članu 2. Zakona o osnovama bezbjednosti saobraćaja na putevima u Bosni i Hercegovini 
(„Službeni glasnik BiH“, broj: 6/06, 75/06, 44/07, 84/09, 48/10, 18/13, 8/17, 89/17 i 9/18) propisano 
je da: „Organi Bosne i Hercegovine, entitetski i kantonalni organi i organi Brčko Distritka Bosne i 
Hercegovine i organi lokalne samouprave i lokalne uprave u gradovima i općinama osigurat će 
provođenje ovog Zakona i u okviru svoje nadležnosti donositi propise i preduzimati druge potrebne 
mjere za njegovo dosljedno provođenje“. 
 U članu 8. stav (3) alineja 11. Zakona o principima lokalne samouprave u Federaciji Bosne i 
Hercegovine („Službene novine FBiH“, broj: 49/06 i 51/09) propisano je: „U vlastite nadležnosti 
jedinice lokalne samouprave posebno spadaju: upravljanje, finansiranje i unapređenje djelatnosti i 
objekata lokalne komunalne infrastrukture: vodosnabdijevanje, odvođenje i prerada otpadnih voza, 
prikupljanje i odlaganje čvrstog otpada, održavanje javne čistoće, gradska groblja, lokalni putevi i 
mostovi, ulična rasvjeta, javna parkirališta, parkovi; organiziranje i unapređenje lokalnog javnog 
prijevoza...“ 
 U članu 32. stav (1) tačka 8.,9. i tačka 11. Statuta Općine Lukavac („Službeni glasnik 
općine Lukavac“, broj: 5/08 i 1/14) propisano je: vijeće u okviru svojih nadležnosti, donosi plan 
korištenja javnih površina, donosi odluke o organizaciji mjesne samouprave i nazivima ulica, trgova 
i dijelova naseljenih mjesta, obavlja i druge poslove utvrđene zakonom i statutom“. 
 

II – RAZLOZI ZA DONOŠENJE 
 
 Razlog za donošenje ove Odluke je usklađivanje gradske Odluke o bezbjednosti 
saobraćaja i njenih dopuna sa odredbama novog Zakona o osnovima bezbjednosti saobraćaja na 
putevima u Bosni i Hercegovini. 
 Ovom Odlukom propisani su uslovi i pravila bezbjednosti i organizacije saobraćaja na 
putevima grada Lukavac, kao i mjere za njihovo provođenje čije su odredbe sistematizirane u 
sljedeća poglavlja: 

- Osnovne odredbe 
- Organizacija i regulacija saobraćaja 
- Prvenstvo prolaza 
- Ograničenja i zabrane 
- Zaustavljanje i parkiranje 
- Obučavanje kandidata za vozače 
- Dječije igre na cesti 
- Priredbe i druge aktivnosti na cestama 
- Posebne mjere bezbjednosti 
- Zaštita javnih saobraćajnih površina 
- Posebna tijela za bezbjednost i unapređenje saobraćaja 
- Nadzor 
- Kaznene odredbe 
- Prelazne i završne odredbe 

 
 
 
 
 
 
 

    GRADONAČELNIK  
 
____________________ 
      Dr.Sci. Edin Delić 

GRADSKO VIJEĆE 
Stručna Služba Gradskog vijeća 
 
 
 
PREDMET: Zahtjev, dostavlja se,- 
 
 
 
 

Poštovani, 
 

Obraćamo Vam se zahtjevom za ispravku tehničkih grešaka u tekstu Odluke o raspisivanju 
i utvrđivanju teksta Javnog oglasa za izbor i imenovanje predsjednika Upravnog odbora JU „Radio-
televizija Lukavac“ (u daljem tekstu: Odluka), kako slijedi: 
- u članu 1. Odluke tekst „od 4 (četiri) godine“ zamjenjuje se riječima: „do isteka mandata 
aktuelnom Upravnom odboru JU „Radio-televizija Lukavac“ imenovanom rješenjem, broj: 02-02-
2280/21 od 07.06.2021.godine“; 
- u članu 4. Odluke ispod stava 1. dodaje se novi stav 2. i glasi: „Komisija iz stava 1. ovog člana će 
pregledati pristigle prijave, obaviti intervju sa kandidatima, sačiniti rang listu uspješnih kandidata, te 
iste dostaviti Gradonačelniku radi konačnog imenovanja.“ 
 
 
 S poštovanjem, 
 
  
 
        
 
 
 
   
 
 
 
D o s t a v i t i: 
 

1. Naslovu; 
2. Evidencija; 
3. Arhiva. 

 

 
 

POMOĆNIK GRADONAČELNIKA 
Mirela Bubić, dipl.pravnik 

